
Кириш
	 Ўзбекистон географик нуқтаи-назардан тоғ тизимлари, йирик чўл, 
яйловлар ва қир-адирларни ўз ичига олган минтақа хисобланади. Иқлими кескин 
континентал бўлиб, кеча-кундузги ва фасллар ҳароратининг катта амплитудаси, 
юқори қуёш радиацияси ва нисбатан паст намлик билан тавсифланади.

	 Республика ҳудудининг катта қисми сезиларли даражада иқлим 
ўзгариши таъсири доирасида бўлиб, унинг оқибатлари махаллий ахолининг 
хаёт фаолияти ва соғлиғига, шунингдек унинг ижтимоий-иқтисодий холатига 
ўз салбий таъсирини кўрсатмоқда.
	 Сўнгги йилларда иқлим ўзгариши таъсирида Ўзбекистонда қуйидаги 
табиий офатлар сони ва интенсивлиги (намоён бўлиши даражаси) тобора 
ошиб бораётганлиги кузатилмоқда:
•	 Геологик офатлар: зилзила, ер ва тош кўчкилари, ўпирилишлар.
•	 Метеорологик офатлар: кучли шамол, кучли жала, дўл, қор кўчкиси, 

жазирама иссиқ, қахратон совуқ, чўлланиш. 
•	 Гидрологик офатлар: сел ва сув тошқинлари, қурғоқчилик (сувсизлик).
•	 Табиий ёнғинлар: дашт ва ўрмон ёнғинлари.

	 Мисол учун, 2013 йилгача республиканинг тоғли ва тоғ-олди худудларида 
баҳорги-ёзги ёғингарчилик мавсумида ўртача 33 та сел оқимлари қайд этилган 
бўлса, 2013–2020 йиллар оралиғида ушбу кўрсаткич 64 тани ташкил этди.   
	 Дунёнинг турли минтақаларида иқлим ўзгариши таъсирида кузати-
лаётган табиий офатлар ва халокатларнинг оқибатларини бартараф этиш 
тажрибасига кўра, уларнинг салбий таъсирини пасайтириш (юмшатиш)
нинг асосий ечимлари, бу аҳолининг тайёргарлигини ошириш (ўқув-амалий 
машғулотлар хамда офатлар даврида харакатланишга шайлик режаларини 
ишлаб чиқиш орқали) хамда уни юзага келаётган хавф-хатардан барвақт 
хабардор қилиш тизимини яратишдир. 
	 Шу билан бирга, табиий офатлар хар хил гендерли ижтимоий жихатлар 
(ҳақ тўланмайдиган уй юмушлари, оиланинг бошқа аъзоларига ғамхўрлик қи-
лиш, меҳнат тақсимоти, ресурслар ва ваколатлардан фойдаланиш), шунингдек, 
ёши, ижтимоий синфи, ногиронлиги ёки сурункали тиббий холати каби бошқа 
омилларга боғлиқ равишда аёллар ва эркаклар, қизлар ва ўғил болаларга 
фарқли таъсир кўрсатади. Бунда гендер тенгликни таъминлаш ҳаётий зарурат 
сифатида намоён бўлади.
	 Ўзбекистон Республикаси Вазирлар Махкамасининг 2017 йил 21 август 
кундаги 650-сонли “Аҳолининг фавқулодда вазиятларда ҳаракат қилишга 
тайёргарлигини оширишга доир қўшимча чора-тадбирлар тўғрисида”ги 
қарори билан ҳар бир махалла фуқаролар йиғини негизида “Махалла фуқаро 
муҳофазаси” маҳаллий фуқаро муҳофазаси тизими ташкил этилиб, ушбу тизим 
фавқулодда вазиятларда юзага келадиган хавфларда маҳалла фуқаролар 
йиғини ҳудудидаги аҳолини, моддий ва маданий бойликларни муҳофаза қилиш 

тадбирларини ташкиллаштириш ва амалга ошириш учун мўлжалланган ФВДТ 
ҳудудий қуйи тизимининг бирламчи бўғини эканлиги белгилаб қўйилган.
	 Ўзбекистон Республикаси қонунчилиги талабларига мувофиқ, аҳолини 
ва ҳудудларни фавқулодда вазиятлардан, шу жумладан табиий офатлардан 
муҳофаза қилиш, уларнинг олдини олиш хамда улар юзага келганда салбий 
оқибатларини камайтириш ва бартараф этиш бўйича маҳалла фуқаролар 
йиғини кесимидан бошлаб табиий офатларда харакатланиш режасини ишлаб 
чиқиш мақсадга мувофиқ бўлади.
	 Ўзбекистон Республикаси 14 та маъмурий-худудий бирликлар 
(Қорақалпоғистон Республикаси, 12 та вилоятлар ва Тошкент шаҳри)дан иборат бў-
либ, уларни ташкил этувчи бирламчи бўғим — бу маҳалла фуқаролар йиғинидир.
	 Шу боис, ҳар бир махалла фуқаролар йиғини (МФЙ) кесимида табиий 
офатларда харакатланиш режасини ишлаб чиқиш алоҳида аҳамият касб этиш 
билан бирга, иқлим ўзгариши билан боғлиқ табиий офатларнинг салбий 
таъсирини пасайтириш ва уларга нисбатан махаллий жамоалар (махалла 
фуқаролар йиғинлари)нинг бардошлилигини оширишнинг асосий омили 
бўлиб хизмат қилади.
	 Табиий офатларда харакатланиш режаси — бу муайян худудда 
юзага келиши мумкин бўлган ёки юзага келган табиий офатнинг ушбу ху-
дудда истиқомат қилиб келаётган аҳолига ва атроф-муҳитига етказиши мум-
кин бўлган салбий таъсирини олдини олиш ёки имкон қадар пасайтириш 
(минималлаштириш) хамда шундай таъсирлар оқибатларини бартараф этишга 
қаратилган чора-тадбирлар мажмуидир. 
	 Ушбу режани ишлаб чиқишдан асосий мақсад ва вазифлар:
•	 табиий офатлар сабаб рўй берадиган фавқулодда вазиятлар хавфини им-

кон қадар камайтириш, бундай вазиятлар рўй берган тақдирда инсонлар 
ҳаёти ва соғлиғини асраб қолиш;

•	 атроф-муҳитга етказилиши мумкин бўлган зарар ва моддий талафотлар 
миқдорини камайтириш;

•	 фавқулодда вазият кўламини кенгайишига йўл қўймаслик;
•	 хавфли омиллар таъсирини тугатиш.
	 Ушбу мақсад ва вазифаларга эришишга қаратилган бирламчи қи-
дирув-қутқарув ва бошқа кечиктириб бўлмайдиган ишлар мажмуи, уларни 
амалга ошириш тартиби ва муддатлари, зарур куч-воситалар хамда режа-
лаштирилган ишларни ҳар томонлама таъминлаш чоралари режа билан 
белгилаб қўйилади.
	 Табиий офатларда харакатланиш режаси (кейинги матнда — Режа) 
асосий қисм ва иловалардан ташкил топади.
	 Асосий қисм “А3” ўлчамдаги қоғозга туширилган харита ва тушунти-
риш хатидан иборат бўлиб, охиргиси қуйидаги бобларни ўз ичига олади:
	 1-боб.  МФЙ ҳақидаги умумий маълумотлар.

	 1.1. МФЙ жойлашган худуднинг иқлим-географик тавсифи.
	 1.2. МФЙ паспорт маълумотлари.

ва техноген авариялар хамда улар содир бўлганда юзага келиши мумкин 
бўлган вазиятлар башорати.
	 2.1. МФЙ ҳудудида юзага келиши мумкин бўлган табиий офатлар, 
уларнинг салбий таъсири ва оқибатлари башорати.
	 2.2. МФЙ ҳудудида юзага келиши мумкин бўлган техноген авариялар, 
уларнинг салбий таъсири ва оқибатлари башорати.
	 3-боб.   ФВДТнинг бирламчи МФЙ қуйи бўғини ёки “Махалла фуқаро 
муҳофазаси” тизими томонидан “Юқори тайёргарлик” ва “Фавқулодда вазият” 
режимларида бажариладиган тадбирлар.
	 3.1. МФЙ ҳудудида табиий офатлар ва техноген авариялар юзага 
келиши хавфи туғилганда (“Юқори тайёргарлик режими”) бажариладиган 
тадбирлар.
	 3.2. МФЙ ҳудудида табиий офатлар ва техноген авариялар юзага 
келганда (“Фавқулодда вазият режими”) бажариладиган тадбирлар.
	 3.3. МФЙ худудида юзага келиши мумкин бўлган фавқулодда ва-
зиятларнинг олдини олиш ва оқибатларини бартараф этиш учун  зарур 
бўладиган моддий-техник ресурслар, шу жумладан дори-дармон, озиқ-овқат 
ва ичимлик суви заҳиралари, уларни яратиш ва сақлаш бўйича мавжуд 
салоҳият ва имкониятлар.
	 3.4. Табиий офатлар ва техноген авариялар содир бўлганда “Маҳал-
ла фуқаро муҳофазаси” тизимида бирламчи қидирув-қутқарув ишларини 
олиб боришда алоқа ва хабар бериш хамда маълумот алмашиш.
	 Режага қуйидагилар илова қилинади:
	 Табиий офатларда харакатланиш режасининг тавсия этиладиган 
шакли (1-илова);
	 Табиий офатлар ва техноген авариялар юзага келганда бажариладиган 
тадбирларнинг календар-режаси (2-илова);
	 “Махалла фуқаро муҳофазаси” тизимининг ташкилий тузилиши чизмаси 
(3-илова);
	 “Махалла фуқаро муҳофазаси” тизими таркибидаги йиғма команда 
гуруҳларининг вазифалари ва таъминоти (4-илова);
	 МФЙ рахбари ва масъулларининг “Махалла фуқаро муҳофазаси” 
тизими таркибидаги вазифалари (5-илова).
	 “Махалла фуқаро муҳофазаси” тизимида алоқа, хабар бериш ва бо-
шқарувни ташкил этиш тартиби (6-илова).
	 Табиий офатлар ва техноген аварияларда МФЙ ахолисини хавфсиз 
худудларга эвакуация қилиш (вақтинча кўчириш) режаси (7-илова).

Табиий офатларда харакатланиш режасини 
ишлаб чиқишва унга ўзгартириш киритиш
ТАРТИБИ
Табиий офатларда харакатланиш режасини ишлаб чиқиш жараёни шартли 
равишда уч босқичга бўлинади:
•	 ташкилий-тайёргарлик босқичи;
•	 режани ишлаб чиқиш босқичи;
•	 режани келишиш ва тасдиқлатиш босқичи. 

Ташкилий — тайёргарлик босқичи қуйидагиларни ўз ичига олади:
1.	 Аҳолини ва ҳудудларни табиий ҳамда техноген хусусиятли фавқулодда 

вазиятлардан муҳофаза қилиш тадбирларини ташкиллаштириш ва амалга 
ошириш йўналишида қонунчилик ва меъёрий-ҳуқуқий (қонунлар, қарор-
лар) хужжатларни ўрганиш ва таҳлил қилиш. Режалаштиришни ташкил-
лаштиришга қаратилган меъёрий хужжатлар (буйруқ, директивалар ва 
бошқлар)ни ўрганиш ва таҳлил қилиш. 

2.	 Режалаштириш учун зарур маълумотларни йиғиш ва умумлаштириш:
а) мутасадди ташкилотлар (Республика сейсмопрогностик мониторинг 
маркази, Узгидромет, Хавфли геологик жараёнларни кузатиш хизмати, 
Карантин ва ўта хавфли юқумли касалликларга қарши курашиш маркази, 
Зарарли чигирткаларга қарши курашиш маркази) орқали мониторинг ва 
прогнозлаш натижалари асосида махалла аҳолисига жиддий хавф соладиган 
хавфли жараёнлар, ҳудудларни ва объектларни аниқлаш; 
б) махалла ҳудудида олдин содир бўлган авариялар, ҳалокатлар ва табиий 
офатларнинг тури ва хусусиятларини, зарарлар хажмини, бартараф қилиш 
учун жалб қилинган куч ва воситаларни, бартараф қилиш ишларига кетган 
вақтни кўп йиллар давомида амалга оширилган мониторинг ва кузатувлар 
натижалари асосида чуқур ва ҳар томонлама таҳлил қилиш; 
в) табиий офатлар ва техноген халокатларнинг шикастловчи омиллари таъсири 
ҳудудига тушадиган ҳўжаликлар ва аҳоли сони бўйича маълумотларни йиғиш 
(радиоактив ифлосланиш, кимёвий ва биологик заҳарланиш, ёнғинлар, сув 
тошқинлари, сел оқимлари, қор кўчкилари, тупроқ кўчкилари).
Маҳаллий шароитга кўра бошқа маълумотлар ҳам умумлаштирилиши мумкин.

Режани ишлаб чиқиш босқичи қуйидагиларни ўз ичига олади:
1.	 Ҳаракатлар режасини ишлаб чиқиш ва ҳужжатларни расмийлаштириш.
2.	 Режани тегишли туман (шаҳар) фавқулодда вазиятлар бўлими, хамкор 

хизматлар, манфаатдор ташкилот ва муассасалар билан дастлабки 
келишувдан ўтказиш.

	 Ҳаракатлар режасини ишлаб чиқишга табиий ва техноген хусусиятли 
фавқулодда вазиятлар содир бўлиши хавфи юзага келганда ёки содир бўл-

ганда шаклланадиган эҳтимолий вазиятларни прогнозлашга ва уларнинг 
оқибатларини бартараф қилиш бўйича қабул қилинадиган қарор асос бўлади. 
Фавқулодда вазиятлар оқибатларини прогнозлашда қуйидагиларни аниқлаш 
зарур:
•	 сел оқимлари ва сув тошқинлари таъсирига тушадиган, қор ва тупроқ 

кўчкисига хамда тош тушишига хавфли ҳудудлар;
•	 тупроқ таркибидаги кимёвий заҳарли моддалар миқдори белгиланган 

меъёрлардан юқори бўлган худудлар;
•	 радиоэкологик жиҳатдан носоғлом участкалар;
•	 карантин ва ўта хавфли юқумли касалликлар (куйдирги, Қрим-Конго 

геморрагик иситмаси, бруцеллёз, ич терлама, паратифлар) тарқалиши 
мумкин бўлган эндемик табиий ўчоқлар;

•	 табиий офатлар ва техноген халокатлар таъсирига тушадиган аҳоли хамда 
чорва хайвонлари, иқтисодий ва ижтимоий объектларни сонини хамда 
уларга нисбатан етказилиши мумкин бўлган эҳтимолий зарарлар миқдори;

•	 амалга ошириладиган фавқулодда вазиятларни бартараф қилиш ва 
уларнинг оқибатларини бартараф қилиш тадбирларининг хажми;

•	 махалла худудида жойлашган куч ва воситалар ҳамда товар-моддий 
бойликлар заҳиралари хажми ва номенклатураси; 

•	 табиий ва техноген хусусиятли фавқулодда вазиятлар содир бўлиши хавфи 
юзага келганда ва содир бўлганда уларнинг олдини олиш ва оқибатларини 
бартараф этиш тадбирларини бажариш тартиби.

	 Режани туман Фавқулодда вазиятлар бўлимлари ва манфаатдор 
ташкилотлар билан ҳамкорликда ишлаб чиқилади. Ушбу жараёнда қанчалик 
табиий ва техноген хусусиятли фавқулодда вазиятларнинг мониторинги ва 
прогнозлаш натижалари ҳисобга олинса, режа шунчалик ҳаққоний ишлаб 
чиқилишига эришилади. Шунингдек, прогнозлаш натижалари тахминий 
бўлиб, жойларда уларга доимий равишда аниқлик киритиб бориш лозим 
бўлади. 
	 Режани келишиш ва тасдиқлатиш босқичи
	 Режани ишлаб чиқишни якунида уни манфаатдор ташкилот ва 
муассасалар, бошқа ҳамкорлар билан келишувдан ўтказилади. Режа туман 
фавқулодда вазиятлар бўлими ва манфаатдор ташкилотлар томонидан келишиб 
бўлинганидан сўнг, МФЙ раиси томонидан тасдиқланади ва бир нусхадан 
туман (шаҳар) ФВ бўлимига хамда туман хокимлигига (назорат учун) тақдим 
этилади. 
	 Режага аниқликлар киритиш унинг асосида ўтказиладиган махсус-тактик 
ўқув машқлари ва амалий машғулотлар хамда қайд этилган табиий офатлар 
хавфининг олдини олиш ва оқибатларини бартараф этиш жараёнларида 
амалга оширилади.

	 Режага аниқликлар киритиш ишлари камида 1 йилда бир маротаба 
1 январь куни холатига амалга оширилади. 
	 Махалла фуқаролар йиғини жойлашган ҳудудларининг географик 
жойлашуви, рельефи, иқлими, иқтисодиёт объектлари, аҳоли сони ва зичлиги, 
шунингдек, бошқа омиллардан келиб чиққан ҳолда, Режани имкон қадар 
“ижодий ёндашув” билан ишлаб чиқиш мақсадга мувофиқ бўлади.
	 Режаларни қайта ишлаб чиқишни ҳар 5 йилда амалга ошириш тавсия 
қилинади. 
	 Табиий ва техноген хусусиятли фавқулодда вазиятлар содир бўлиши 
хавфи юзага келганда ёки содир бўлганда “Махалла фуқаро муҳофазаси” 
тизими куч ва воситалари шай ҳолатга келтирилиб, Режа фуқаро муҳофазаси 
бошлиғи томонидан амалга киритилади. 

1-боб. МФЙ ҳақидаги умумий маълумотлар
1.1. МФЙ жойлашган худуднинг иқлим-географик тавсифи
	 Ушбу бандда МФЙ жойлашган худуднинг рельефи ва иқлим хусу-
сиятлари: даштлик, водий, қир-адирлик, баланд тоғлик ёки тоғ-олди худуд, 
қайси иқлим камарида жойлашган, йиллик об-ҳавонинг ўртача, минимал 
ва максимал иссиқ-совуқ ҳарорати, йиллик ёғингарчиликларнинг ўртача, 
минимал ва максимал миқдори, фаслларнинг давомийлиги ва тавсифи, 
шамол тезлиги ва асосий йўналишлари, оқиб ўтган дарё ва сойлар, улар-
даги сув сатхининг мавсумий ўзгаришлари, мавжуд кўллар ва уларнинг сув 
сиғими, ўрмонзорлар ва тўқайзорлар, бошқа маълумотлар акс эттирилади.

1.2. МФЙ паспорт маълумотлари
	 МФЙ паспортида кўрсатиладиган маълумотлар: махалла худуди 
(гектар ёки км2), қўшни МФЙ (қутблар томонлари кўрсатилган холда), дои-
мий (рўйхатдан ўтган) аҳоли сони (умумий/эркаклар/аёллар), шундан вояга 
етмаганлар (18 ёшгача) ва нафақа ёшидагилар (55-60 ёшдан юқори) сони, 
хонадонлар ёки хўжаликлар сони, шундан кўп (2 ва ундан ошиқ) қаватли ва 
ховлили уйлар сони. 

1.3. МФЙ ижтимоий-иқтисодий тавсифи
	 Ижтимоий-иқтисодий тавсиф қуйидаги маълумотларни ўз ичига 
олади: мактаб ва мактабгача таълим муассасалари хамда уларнинг ўқувчи ва 
тарбияланувчилари сони; даволаш-профилактика муассасалари ва уларнинг 
қуввати (суткасига қабул қила оладиган ва ётқизиб даволайдиган беморлар 
сони); электр, газ ва ичимлик суви таъминоти холати; махалла йиғини худуди-
ни кесиб ўтган автомобил ва темир йўллар (республика, махаллий ва ички); 
худуддаги мавжуд потенциал (ёнғин, портлаш ва кимёвий) хавфли объектлар; 
умумий овқатланиш корхоналари ва уларнинг қуввати; озиқ-овқат ва саноат 
моллари савдоси дўконлари сони; аҳолига маиший хизмат кўрсатиш объек-
тлари (сартарошхона, хаммом, кимёвий тозалов корхонаси, маиший техника 
тузатиш корхонаси, чевархона, пойабзал таъмирлаш, бошқалар); мавжуд 
ёнғин-қутқарув қисми ва ички ишлар таянч пункти.

2-боб. МФЙ ҳудудида содир бўлиши хавфи 
мавжуд табиий офатлар ва техноген авариялар 
хамда улар содир бўлганда юзага келиши мумкин 
бўлган вазиятлар башорати
2.1. МФЙ ҳудудида юзага келиши мумкин бўлган табиий 
офатлар, уларнинг салбий таъсири ва оқибатлари башорати
	 Ушбу бандда МФЙ худудидаги мавжуд потенциал табиий офатлар 
манбалари ва жараёнлари акс эттирилади. Булар: сел, тошқин ва қор кўчки-
сига хавфли худудлар, селетрактлар ва юқори тоғли гляциал (муз) кўллари 
хамда уларнинг таъсирига тушадиган худудлар (вилоят Гидрометеорология 
бошқармаси томонидан ҳар йили тақдим этиладиган хавфли гидромете-
орологик ва гидрологик участкалар рўйхатига асосланган холда); хавфли 
геологик жараёнлар (зилзила, тупроқ ва тош кўчиклари)га мойил участкалар 
(Республика сейсмопрогностик мониторинг макрази хамда Хавфли геологик 
жараёнларни кузатиш хизмати томонидан тақдим этилган рўйхат асосида); ка-
рантин ва ўта хавфли юқумли касалликлар (Қрим-Конго геморрагик иситмаси, 
қорин тифи, паратифлар)нинг эндемик ўчоқлари ва куйдирги касаллигининг 
тупроқ ўчоқлари, турли эпизоотик вазиятларни келтириб чиқарувчи юқумли 
касалликлар тарқалган ўчоқлар (Соғлиқни сақлаш вазирлиги ва Ветеринария 
бош бошқармаси томонидан тасдиқланган рўйхатлар асосида); эпифитоти-
яларга, шу жумладан зарарли чигирткалар тарқалишига мойил худудлар 
(Ўсимликларни муҳофаза қилиш ва агрокимёвий назорат хизматининг худу-
дий станциялари, Чигирткага қарши курашиш тасдиқлаган рўйхат асосида).
	 Юқорида келтирилган табиий офатлар рўй бериши натижасида юзага 
келиши мумкин бўлган вазиятнинг салбий оқибатлари, унинг инсонлар хаёти 
ва саломатлигига, кундалик ҳаёт фаолияти (турмуш тарзи)га хамда атроф 
муҳитга етказиши мумкин бўлган зарари ва кўлами батафсил ёритилади.

2.2. МФЙ ҳудудида юзага келиши мумкин бўлган техноген 
авариялар, уларнинг салбий таъсири ва оқибатлари башорати
	 Ушбу бандда МФЙ худудидаги мавжуд потенциал техноген хавфлар 
манбалари ва жараёнлари акс эттирилади. Булар: транспортдаги авария ва 
ҳалокатлар; кимёвий, ёнғин ва портлашга хавфли объектлардаги авариялар; 
энергетика ва коммунал тизимлардаги авариялар; радиоэкологик жиҳатдан 
носоғлом участкалар; заҳарли кимёвий моддалар қабристонлари, омборла-
ри ва меъёридан юқори концентрацияси мавжуд участкалар; гидротехник 
иншоотлар (сув омборлари, селхоналар, дамбалар) ва уларда юзага келиши 
мумкин бўлган аварияларнинг оқибатлари ва кўламлари ёритилади.
	 Юқорида кўрсатилган кичик бандларни ёритишда фавқулодда ва-
зиятлар ҳудудларига тушадиган аҳоли ва улар ўртасидаги санитар ва қайта-
риб бўлмайдиган йўқотишларнинг ўртача сони ҳамда моддий ва молиявий 
зарарнинг ўртача миқдори юзасидан башорат қилинаётган миқдорлар акс 
эттирилади.

3-боб. 
ФВДТнинг бирламчи МФЙ қуйи бўғини ёки 
“Махалла фуқаро муҳофазаси” тизими томонидан 
“Юқори тайёргарлик” ва “Фавқулодда вазият” 
режимларида бажариладиган тадбирлар
3.1. МФЙ ҳудудида табиий офатлар ва техноген авариялар 
юзага келиши хавфи туғилганда (“Юқори тайёргарлик 
режими”да) бажариладиган тадбирлар
Ушбу бандда қуйидагилар кўрсатилади:
•	 “Маҳалла фуқаро мухофазаси” тизими рахбарияти (МФЙ раиси ва котиби), 

кўнгилли қутқарувчилар хамда фаолларни хабардор қилиш тартиби;
•	 МФЙ аҳолисини табиий офат ёки техноген халокат юзага келиши хавфи 

хақида огохлантириш тартиби;
•	 юзага келган хавфни бартараф этишга қаратилган чора-тадбирлар, уларни 

бажариш муддати ва бажарувчилар (куч-воситалар);
•	 табиий офатлар ва авариялар (халокатлар)нинг олдини олиш ишларининг 

кечиши юзасидан МФЙ рахбарияти, махаллий хокимият ва мутасадди 
ташкилотларга ахборот бериш тартиби;

•	 зарурат туғилганда хавфли худудда истиқомат қилиб келаётган ёки 
шикастловчи омиллар таъсирига тушиши мумкин бўлган ахоли (хўжалик) 
сонига аниқлик киритиш;

•	 эвакуация қилинадиган аҳолини вақтинча жойлаштириш масканларини 
шай холатга келтириш;

•	 эвакуация тадбирларини таъминлаш учун зарур бўладиган автотранспорт 
воситаларини шай холатга келтириш;

•	 дори-дармон, ичимлик суви ва озиқ-овқат, шахсий химоя ва гигиена 
воситалари заҳираларини фойдаланишга шай холатга келтириш;

•	 махалла аҳолисига тегишли чорва моллари ва паррандаларни 
шикастловчи омиллар таъсиридан мухофаза қилиш, шу жумладан 
эмлаш ишларининг хажми, вақти ва кўламига аниқликлар киритиш;

•	 юзага келиши мумкин бўлган сел ва тошқин сувларини талофатсиз ўт-
казиб (оқизиб) юборишни таъминловчи тадбирларни амалга ошириш;

•	 кучли шамол (бўрон)лар, тупроқ кўчкиси ёки тош тушиши таъсирини 
юмшатиш чораларини кўриш.

3

3.2. МФЙ ҳудудида табиий офатлар ва техноген 
авариялар юзага келганда (“Фавқулодда вазият режими”) 
бажариладиган тадбирлар
Ушбу бандда қуйидагилар кўрсатилади:
•	 “Махалла фуқаро муҳофазаси” тизими рахбарияти ва тузилмаларини, 

шунингдек туман раҳбариятини ва мутасадди ташкилотларнинг навбат-
чилик қисмлари (ёнғин-қутқарув қисми, ички ишлар идораси, энг яқин 
даволаш-профилактика муассасаси, “Миллий гвардия” қўриқлаш бўли-
ми)ни ҳамда аҳолини фавқулодда вазият содир бўлганлиги тўғрисида 
хабардор қилиш;

•	 фавқулодда вазият ўчоғида кузатув (разведка)ни ташкиллаштириш ва 
вазиятни баҳолаш тартиби;

•	 табиий офатнинг таъсир доираси кўламини аниқлаш ва чегараларини 
белгилаш, ўраб олиш (тўсиб қўйиш), ушбу минтақага кириш-чиқишни 
тартибга солиш;

•	 “Махалла фуқаро муҳофазаси” тизимининг куч ва воситаларини бирламчи 
қидирув-қутқарув ишларини бажариш учун шай ҳолатга келтириш, 
уларнинг асосий вазифалари, шай ҳолатга келтириш муддатлари, ишларни 
ташкиллаштириш тартиби;

•	 кўнгилли ўт ўчирувчи-қутқарувчиларни талофат кўрган ҳудуд (кўча, хона-
дон)га йўналтириш, ушбу тузилмалар томонидан фавқулодда вазиятларни 
чегаралаш ва бирламчи сабабларини бартараф этиш;

•	 аҳолини (зарур бўлганда) олдиндан режалаштирилган хавфсиз жойга 
эвакуация қилиш, уни бошпана, озиқ-овқат, ичимлик суви, кийим-кечак 
ва бошқа ҳаёт фаолияти учун зарур бўлган бирламчи ашёлар билан 
таъминлаш чоралари. Ушбу тадбирлари алоҳида “Эвакуация режаси”га 
мувофиқ амалга оширилади;

•	 махаллада инсонлар хаёт фаолиятини таъминловчи инфратузилма объ-
ектлари (трансформатор ёки нимстанция, ичимлик сув қудуғи, газ тақ-
симлаш қутиси)ни тиклаш, ижтимоий соҳа объектларининг фаолиятини 
йўлга қўйиш;

•	 жабрланган аҳолига моддий ёрдам кўрсатиш, жисмоний ва юридик 
шахсларга кўрилган зарарни қоплаш тадбирларида иштирок этиш;

•	 қишлоқ хўжалиги, чорва ва чорвачилик махсулотларини муҳофаза қилиш 
(қишлоқ хўжалиги ҳайвонларини ва ем-хашак маҳсулотларини хавфсизлиги 
ва дахлсизлигини таъминлаш тадбирларининг рақамли кўрсаткичлари, 
муддатлари ва ўтказиш тартиби.

3.3. МФЙ худудида юзага келиши мумкин бўлган фавқулодда 
вазиятларнинг олдини олиш ва оқибатларини бартараф этиш 
учун зарур бўладиган моддий-техник ресурслар, шу жумладан 
дори-дармон, озиқ-овқат ва ичимлик суви заҳиралари, уларни 
яратиш ва сақлаш бўйича мавжуд салоҳият ва имкониятлар
	 Ушбу бандда махалла худудида фаолият юритиб келаётган умумий 
овқатланиш корхоналари, озиқ-овқат ва кийим-кечак савдоси дўконлари, 
қассобхоналар, озиқ-овқат ва кийим кечак, саноат моллари омборлари (ичим-
лик суви, озиқ-овқат ва кийим-кечак заҳираларини ташкил этиш жиҳатидан), 
даволаш-профилактика муассасалари, дорихоналар (дори-дармон ва боғлов 
материаллари заҳирасини ташкил этиш жиҳатидан), қурилиш моллари 
дўконлари ва омборлари, уларни ишлаб чиқариш цехлари, бошқа саноат 
молларини ишлаб чиқаришга ихтисослашган тадбиркорлик субъектлари 
(қурилиш ва саноат моллари заҳираларини ташкил этиш жиҳатидан) кўрса-
тиб ўтилиб, уларнинг негизида офатларнинг олдини олиш ва оқибатларини 
бартараф этиш тадбирлари учун мўлжалланган моддий-техник ресурслар 
заҳираларини яратиш тартиби, уларнинг хажми ва номенклатураси  белгилаб 
қўйилади.

3.4. Табиий офатлар ва техноген авариялар содир бўлганда 
“Маҳалла фуқаро муҳофазаси” тизимида алоқа ва хабар 
бериш хамда бошқарувни таъминлаш
Ушбу бандда қуйидагилар кўрсатиб ўтилади:
•	 МФЙ худудида табиий офат ёки халокатнинг юзага келиши хавфи туғил-

ганлиги ёки юзага келганлиги ҳақидаги маълумотни махалла рахбарияти 
(раиси ва котиби, аёллар маслаҳатчиси, участка нозири) хамда ахолига 
етказиш тартиби;

•	 офатларнинг олдини олиш ва оқибатиларини бартараф этиш ишларини 
олиб бориш жараёни устидан бошқарувни таъминлаш (“Махалла фуқаро 
муҳофазаси” тизимининг рахбарияти ва кўнгилли тузилмалари ўртасида 
ахборот алмашиш) тартиби;

•	 ФВДқТнинг туман (шаҳар) бўғинларидан жалб этиладиган куч ва воситалар 
билан алоқани ташкиллаштириш тартиби;

•	 махалладаги мавжуд алоқа ва овоз узатишнинг техник воситалари, улардан 
фойдаланишг тартиби.

Фойдаланилган адабиётлар рўйхати
1.	 Ўзбекистон Республикасининг “Аҳолини ва ҳудудларни табиий ҳамда 

техноген хусусиятли фавқулодда вазиятлардан муҳофаза қилиш тўғри-
сида”ги Қонуни.

2.	 Ўзбекистон Республикасининг “Фуқаро муҳофазаси тўғрисида”ги Қонуни.

3.	 Ўзбекистон Республикаси Вазирлар Маҳкамасининг 2017 йил 19 июлдаги 
“Фавқулодда вазиятларни олдини олиш ва уларни бартараф этиш бўйича 
Ҳукумат комиссияси ва ҳудудий комиссиялар низомларини тасдиқлаш 
ҳақида”ги 525-сонли қарори.  

4.	 Ўзбекистон Республикаси Вазирлар Маҳкамасининг 2017 йил 23 августдаги 
“Аҳолининг фавқулодда вазиятларда ҳаракат қилишга тайёргарлигини 
оширишга доир қўшимча чора тадбирлар тўғрисида”ги 650-сонли қарори 

5.	 Ўзбекистон Республикаси Вазирлар Маҳкамасининг 2019 йил 9 сентябр-
даги “Аҳолини фавқулодда вазиятларда ҳаракат қилишга ва фуқаро муҳо-
фазаси соҳасида тайёрлаш тартибини такомиллаштириш тўғрисида”ги 
754-сонли қарори.

6.	 Ўзбекистон Республикаси Вазирлар Маҳкамасининг 2023 йил 29 апрелдаги 
“Ўзбекистон Республикаси Фавқулодда вазиятларнинг олдини олиш ва 
бундай вазиятларда ҳаракат қилиш давлат тизими фаолиятини самарали 
ташкил этиш чора-тадбирлари тўғрисида”ги 171-сонли қарори. 

7.	 Тўраев З.Т, Махмудов А.А., Сулеймонов Б.С., “ФВДТ Бошқарув органлари 
куч ва воситалари билан тактик-маҳсус ўқув машқларини тайёрлаш ва 
ўтказиш тартиби”, Услубий қўлланма – Т., 2014.

8.	 Галимова Л.Г., Ўктамов Н.П., “Фавқулодда вазиятлар хавфи туғилганда 
ёки содир бўлганда эвакуацияни ташкил этиш ва ўтказиш” Ўқув қўллан-
ма – Т., 2016.

9.	 Турсунов А.А., “Фавқулодда вазиятларни бартараф этиш”, Дарслик – Т., 2021.

10.	 Тинибеков М.Х., “Фавқулодда вазиятларда аҳоли хавфсизлигини таъмин-
лаш муаммолари” Дарслик – Т., 2021.

11.	 Хикматов Б.Ф., Кўпайсинов И.Б., Деҳқонов А.А., “Республика, вилоят ва 
туман (шаҳар) ҳокимият органлари, маҳалла масъул раҳбарларини аҳоли 
ва ҳудудларни фавқулодда вазиятлардан муҳофаза қилиш соҳасидаги 
вазифалари”, Услубий тавсия – Т., 2023.

Фуқаро муҳофазаси бошлиғи

____________________ А. Нурматов

“____” ______________2025й.

Аниқликлар киритиш варағи

2025 йил “____”_____________ ҳолатига аниқлик киритилди.

раҳбар          __________     ________________________

Муҳр жойи.     (имзо)			   (Ф.И.Ш.)

2026 йил “____”_____________ ҳолатига аниқлик киритилди.

раҳбар          __________     ________________________

Муҳр жойи.     (имзо)			   (Ф.И.Ш.)

2027 йил “____”_____________ ҳолатига аниқлик киритилди.

раҳбар          __________     ________________________

Муҳр жойи.      (имзо)			   (Ф.И.Ш.)

2028 йил “____”_____________ ҳолатига аниқлик киритилди.

раҳбар          __________     ________________________

Муҳр жойи.      (имзо)			   (Ф.И.Ш.)

2029 йил “____”_____________ ҳолатига аниқлик киритилди.

раҳбар          __________     ________________________

Муҳр жойи.      (имзо)			   (Ф.И.Ш.)

Табиий офатларда харакатланиш режаси
(махалла фуқаролар йиғинлари учун)
	 Табиий офатларда ҳаракатланиш режаси (кейинги матнда — Режа) 
Ўзбекистон Республикасининг 2022 йил 17 августдаги “Аҳоли ва ҳудудларни 
табиий ҳамда техноген хусусиятли фавқулодда вазиятлардан муҳофаза қилиш 
тўғрисида” Қонуни, Вазирлар Маҳкамасининг 1998 йил 27 октябрдаги “Техноген, 
табиий ва экологик тусдаги фавқулодда вазиятларнинг таснифи тўғрисида”ги 
455-сонли, 2017 йил 21 июлдаги “Аҳолининг фавқулодда вазиятларда ҳаракат 
қилишга тайёргарлигини оширишга доир қўшимча чора-тадбирлар тўғриси-
да”ги 650-сонли, 2023 йил 29 апрелдаги “Ўзбекистон Республикаси Фавқулодда 
вазиятларнинг олдини олиш ва бундай вазиятларда ҳаракат қилиш давлат 
тизими фаолиятини самарали ташкил этиш чора-тадбирлари тўғрисида”ги 
171-сонли қарорлари асосида ишлаб чиқилди.
Ушбу режани ишлаб чиқишдан асосий мақсад ва вазифлар:
•	 табиий офатлар сабаб рўй берадиган фавқулодда вазиятлар хавфини им-

кон қадар камайтириш, бундай вазиятлар рўй берган тақдирда инсонлар 
ҳаёти ва соғлиғини асраб қолиш;

•	 атроф-муҳитга етказилиши мумкин бўлган зарар ва моддий талафотлар 
миқдорини камайтириш;

•	 фавқулодда вазият кўламини кенгайишига йўл қўймаслик;
•	 хавфли омиллар таъсирини тугатиш.

	 Режа табиий ва техноген хусусиятли фавқулодда вазиятларнинг ол-
дини олиш ҳамда уларни бартараф этиш ишларини ташкил қилиш ва амалга 
ошириш чоғида ҳаракат қилиш тартибини ва асосий тадбирларни, уларни 
бажариш муддатларини келишиш, бунинг учун зарур бўладиган молиявий, 
моддий ва бошқа ресурсларни ҳамда масъул ижрочиларни белгилайди.

1-боб. МФЙ ҳақидаги умумий маълумотлар
МФЙ жойлашган худуднинг иқлим-географик тавсифи
Ушбу бандда кўрсатилади:
•	 махалла жойлашган худуд рельефи (даштлик, водий, қир-адирлик, баланд 

тоғлик ёки тоғ-олди худуд);
•	 иқлим шароитлари (йиллик об-ҳавонинг ўртача, минимал ва максимал 

иссиқ-совуқ ҳарорати, йиллик ёғингарчиликларнинг ўртача, минимал 
ва максимал миқдори, фаслларнинг давомийлиги ва тавсифи, шамол 
тезлиги ва асосий йўналишлари);

•	 махалла худудидан оқиб ўтган дарё ва сойлар, улардаги сув сатхининг 
мавсумий ўзгаришлари, мавжуд кўллар, сув омборлари, селхоналар ва 
уларнинг сув сиғими;

•	 мавжуд ўрмонзорлар ва тўқайзорлар, қишлоқ хўжалиги экинлари эгаллаган 
майдонлар ва турлари, бошқа маълумотлар акс эттирилади.

МФЙ паспорт маълумотлари
•	 махалла худуди (гектар ёки км2), қайси махаллалар билан чегарадош 

(қутблар томонлари кўрсатилган холда);
•	 доимий (рўйхатдан ўтган) аҳоли сони (умумий/эркаклар/аёллар), шундан во-

яга етмаганлар (18 ёшгача) ва нафақа ёшидагилар (55-60 ёшдан юқори) сони;
•	 хонадонлар ёки хўжаликлар сони, шундан кўп (2 ва ундан ошиқ) қаватли 

ва ховлили уйлар сони. 

МФЙ ижтимоий-иқтисодий тавсифи
•	 мактаб ва мактабгача таълим муассасалари хамда уларнинг ўқувчи ва 

тарбияланувчилари сони; 
•	 даволаш-профилактика муассасалари ва уларнинг қуввати (суткасига 

қабул қила оладиган ва ётқизиб даволайдиган беморлар сони); 
•	 электр, газ ва ичимлик суви таъминоти холати; 
•	 газ таъминоти холати;
•	 ичимлик суви таъминоти холати;
•	 махалла йиғини худудини кесиб ўтган автомобил ва темир йўллар (ре-

спублика, махаллий ва ички); 
•	 худуддаги мавжуд потенциал (ёнғин, портлаш ва кимёвий) хавфли объектлар; 
•	 умумий овқатланиш корхоналари ва уларнинг қуввати; 
•	 озиқ-овқат ва саноат моллари савдоси дўконлари сони; 
•	 аҳолига маиший хизмат кўрсатиш объектлари (сартарошхона, хаммом, 

кимёвий тозалов корхонаси, маиший техника тузатиш корхонаси, чевар-
хона, пойабзал таъмирлаш, бошқалар); 

•	 мавжуд ёнғин-қутқарув қисми ва ички ишлар таянч пункти.

2-боб. МФЙ ҳудудида содир бўлиши 
хавфи мавжуд табиий офатлар ва техноген 
авариялар хамда улар содир бўлганда юзага 
келиши мумкин бўлган вазиятлар башорати
2.1. МФЙ ҳудудида юзага келиши мумкин бўлган 
табиий офатлар, уларнинг салбий таъсири 
ва оқибатлари башорати
	 Вилоят Фавқулодда вазиятлар бошқармаси хамда Гидрометеороло-
гия бошқармаси томонидан берилган маълумотларга кўра махалла худудида 
қуйидаги хавфли гидрометеорологик жараёнларга мойил участкалар мавжуд:
- селга хавфли участкалар: ____________________________________________________ 
Уларда жойлашган хўжаликлар/ахоли сони: __________________________________
- сув тошқинига хавфли участкалар: __________________________________________
Уларда жойлашган хўжаликлар/ахоли сони: __________________________________
селетрактлар:__________________________________________________________________
Уларнинг таъсир доирасига тушадиган турар ва нотурар жойлар ___________
_________________________________________________________________________________
	 Фавқулодда вазиятлар бошқармаси хамда Хавфли геологик жараёнларни 
кузатиш хизмати томонидан берилган маълумотларга кўра махалла 
худудида қуйидаги хавфли геологик жараёнларга мойил участкалар мавжуд:
- тупроқ ва тош кўчикларига мойил участкалар: _____________________________
	 Уларнинг таъсир доирасига тушадиган турар ва нотурар жойлар, 
бошқа объектлар хамда уларда истиқомат қилиб (ишлаб) келаётганлар сони 
___________; 
	 Соғлиқни сақлаш вазирлиги ва Ветеринария бош бошқармаси 
томонидан тасдиқланган рўйхатлар асосида хисобга олинган махалла 
худудидаги мавжуд:
карантин ва ўта хавфли юқумли касалликлар (Қрим-Конго геморрагик иситмаси, 
қорин тифи, паратифлар)нинг эндемик ўчоқлари _______________. Уларнинг 
таъсир доирасига тушадиган турар ва нотурар жойлар, бошқа объектлар хамда 
уларда истиқомат қилиб (ишлаб) келаётганлар сони  _______________________; 
куйдирги касаллигининг тупроқ ўчоқлари, турли эпизоотик вазиятларни 
келтириб чиқарувчи юқумли касалликлар тарқалган ўчоқлар, уларда сўнгги 
маротаба қайд этилган касалланиш (инсонлар ва уй хайвонлари орасида), 
унинг оқибатлари ____________________________________________________________;
	 Ўсимликларни муҳофаза қилиш ва агрокимёвий назорат хизматининг 
худудий станциялари, Чигирткага қарши курашиш томонидан белгиланган 
эпифитотияларга, шу жумладан зарарли чигирткалар тарқалишига мойил 
худудлар: ______________________________________________________________________;

	 Ушбу худудларнинг салбий таъсирига тушадиган хўжаликлар, қишлоқ 
хўжалиги экинлари майдонлари, боғлар ва токзорлар, хоказолар. Сўнгги 
маротаба қайд этилган эпифитотик холатлар ва уларнинг салбий оқибатлари  
________________________________________________________________________________;
	 Юқорида келтирилган табиий офатлар рўй бериши натижасида юзага 
келиши мумкин бўлган вазиятнинг салбий оқибатлари, уларнинг инсонлар 
хаёти ва саломатлигига, кундалик ҳаёт фаолияти (турмуш тарзи)га хамда атроф 
муҳитга етказиши мумкин бўлган зарари ва кўлами батафсил ёритилади.

2.2. МФЙ ҳудудида юзага келиши мумкин бўлган техноген 
авариялар, уларнинг салбий таъсири ва оқибатлари 
башорати
	 мавжуд ёнғин ва портлашга хавфли объектлар: ____________, уларнинг 
таъсир доирасига тушадиган турар ва нотурар объектлар, уларда истиқомат 
қилиб ёки ишлаб келаётган аҳоли сони ______________________________________;
	 мавжуд кимёвий хавфли объектлар _________________________, улардаги 
авария натижасида юзага келадиган захарланишг ўчоғи хамда унга кириб 
қоладиган турар ва нотурар объектлар сони / ахоли сони;
 	 махалла худудидан ўтган авторанспорт йўллари, уларда ташиладиган 
хавфли юклар ва юзага келиши мумкин бўлган автохалокатлар ____________, 
уларнинг шикастловчи омиллар таъсир остига тушиши мумкин бўлган 
объектлар хамда одамлар сони ______________________________________________;
	 махалла худудидан ўтган темир йўллар, уларда ташиладиган хавфли 
юклар ва юзага келиши мумкин бўлган авариялар____________, уларнинг 
шикастловчи омиллар таъсир остига тушиши мумкин бўлган объектлар хамда 
одамлар сони _________________________________________________________________;
	 энергетика (нимстанциялар ва трансформаторлар, юқори кучланишдаги 
электр тармоқлари)да, газ тўлдириш ва тақсимлаш шахобчаларида, бошқа 
коммунал (ичимлик суви ва оқава сувлар) тармоқлардаги аварияларнинг 
кўлами, уларнинг шикастловчи омиллари таъсирига тушадиган объектлар 
хамда одамлар сони __________________________________________________________;
	 мавжуд радиоэкологик жиҳатдан носоғлом участкалар, заҳарли кимёвий 
моддалар қабристонлари, омборлари ва меъёридан юқори концентрацияси 
мавжуд участкалар _____, уларнинг салбий таъсирига тушадиган нотурар ва 
турар жойлар хамда уларда истиқомат қилувчи ёки ишлаб келувчи ахоли 
сони ________________;
	 гидротехник иншоотлар (сув омборлари, селхоналар, дамбалар) ва 
уларда юзага келиши мумкин бўлган аварияларнинг оқибатлари ва кўламлари 
___________________, халокатли сув босиш худудига кирадиган хўжаликлар хамда 
ахоли сони ______________.

	 Юқорида кўрсатилган кичик бандларни ёритишда фавқулодда 
вазиятлар ҳудудларига тушадиган аҳоли ва улар ўртасидаги санитар ва 

қайтариб бўлмайдиган йўқотишларнинг ўртача сони ҳамда моддий ва молиявий 
зарарнинг ўртача миқдори юзасидан башорат қилинаётган миқдорлар акс 
эттирилади.

3-боб. ФВДТнинг бирламчи МФЙ қуйи бўғини ёки 
“Махалла фуқаро муҳофазаси” тизими томонидан 
“Юқори тайёргарлик” ва “Фавқулодда вазият” 
режимларида бажариладиган тадбирлар
3.1. МФЙ ҳудудида табиий офатлар ва техноген 
авариялар юзага келиши хавфи туғилганда йиғин 
раиси – фуқаро муҳофазаси бошлиғининг қарори билан 
ёки туман ҳокиминиг тегишли қарори билан “Маҳалла 
фуқаро муҳофазаси” тизими “Юқори тайёргарлик 
режими”га ўтказилади. Бунда қуйидаги тадбирлар 
амалга оширилади:
	 “Юқори тайёргарлик режими”га ўтиш тўғрисидаги сигнал туман 
хокимлиги томонидан келиб тушганда  хабар бериш чизмасига мувофиқ 
сигнални қабул қилиб олган масъул шахс “Маҳалла фуқаро мухофазаси” ти-
зими рахбарияти (МФЙ раиси ва котиби), “махалла еттилиги” аъзоларини, 
кўнгилли қутқарувчилари хамда фаолларини аввалдан тайёрлаб қўйилган 
тартибда хабардор қилиб чиқади;
	 табиий офат ёки техноген халокат ҳақида хабар МФЙ ўзидан келиб 
тушган тақдирда, хабар махалла раисига етказилади ва уни бошқаларга 
тарқатишдан аввал “Махалла посбони” тузилмаси рахбари ёки участка нозири 
томонидан уни ҳаққонийлигига тезкор равишда аниқлик киритилади, сўнгра 
махалла фаоллари орқали туман раҳбарияти ва мутасадди ташкилотларнинг 
навбатчилик қисмлари (ёнғин-қутқарув қисми, ички ишлар идораси, энг яқин 
даволаш-профилактика муассасаси, “Миллий гвардия” қўриқлаш бўлими)га 
хамда барча аҳолига етказилади; 
	 фаоллар (кўчабошилар) томонидан ўзига бириктирилган кўчалар 
аҳолиси хабардор этилади;
	 махалла худудида жойлашган жоъме масжиди ёки бошқа овоз узатиш 
мосламаси мавжуд объектлар орқали хамда энг яқин ички ишлар идораси 
(таянч пункти)га бириктирилган партруль-пост хизмати автомашинаси 
ёрдамида  махалла аҳолисини хабардор қилиш амалга оширилади;
	 “Махалла фуқаро муҳофазаси” тизими рахбарияти (“Махалла еттили-
ги”) унинг кўнгилли қутқарувчилари ва бошқа тузилмалар хатти-харакатлари 
устидан бошқарувни ўз қўлига олади. Бунда хавфли худуд чегаралари 
аниқланиб, уларда истиқомат қилиб келаётган ёки шикастловчи омиллар 
таъсирига тушиши мумкин бўлган ахоли (хўжалик) сонига аниқлик киритилади;

	 юзага келган хавфни бартараф этишга қаратилган чора-тадбирлар, 
уларни бажариш муддати ва бажарувчилар (куч-воситалар) тайинланади;
	 табиий офатлар ва авариялар (халокатлар)нинг олдини олиш 
ишларининг кечиши юзасидан МФЙ рахбарияти, махаллий хокимият ва 
мутасадди ташкилотларга ахборот бериб бориш тартиби белгиланади;
	 зарур холларда эвакуация қилинадиган аҳолини вақтинча жойлаштириш 
масканларини шай холатга келтирилади;
	 эвакуация тадбирларини таъминлаш учун зарур бўладиган 
автотранспорт воситаларини шай холатга келтирилади;
	 дори-дармон, ичимлик суви ва озиқ-овқат, шахсий химоя ва гигиена 
воситалари заҳиралари фойдаланишга шай холатга келтирилади;
	 махалла аҳолисига тегишли чорва моллари ва паррандаларни 
шикастловчи омиллар таъсиридан мухофаза қилиш мақсадида хавфсиз 
худудларга хайдаб чиқарилади, шу билан уларни эмлаш ишларининг хажми, 
вақти ва кўламига аниқликлар киритилади;
	 юзага келиши мумкин бўлган сел ва тошқин сувларини талофатсиз 
ўтказиб (оқизиб) юборишни таъминлаш мақсадида ички ва ҳўжаликлараро 
ариқларни тозалаш, хўжаликлар дарвозалари остини қум солинган қоплар 
билан тўсиш, кўчаларга қаратилган заиф деворларни мустаҳкамлаш тадбирлари 
амалга оширилади;
	 кучли шамол (бўрон)лар, тупроқ кўчкиси ёки тош тушиши таъсирини 
юмшатиш чораларини кўриш мақсадида барча кўнгилли қутқарувчилар 
тузилмалари аниқ участкаларга бириктирилиб, улар томонидан бажариладиган 
ишлар хажми ва кўлами белгилаб қўйилади.
	 Ҳар бир хавфли худуд (кўча) бўйича махалла фаолларидан жавобгар шахс 
тайинланиб, унга алоқа ва ахборот алмашиш бўйича ёрдамчи бириктирилади.
	 МФЙнинг маъмурий биносида “Махалла еттилиги” ва фаоллари 
вакилларидан иборат узлуксиз навбатчилик ташкил этилади. Навбатчиларга 
табиий офат хавфини бартараф этиш блорасида амалга оширилган ишлар 
юзасидан ахборотни жамлаш, умумлаштириш ва тегишли идоралар билан 
алмашишни ташкил этиш юклатилади.

3.2. МФЙ ҳудудида табиий офатлар ва техноген авариялар 
юзага келганда (“Фавқулодда вазият режими”) 
бажариладиган тадбирлар
	 МФЙ ҳудудида табиий офатлар ва техноген авариялар юзага келганда 
йиғин раиси — фуқаро муҳофазаси бошлиғининг қарори билан ёки туман 
ҳокиминиг тегишли қарори билан “Маҳалла фуқаро муҳофазаси” тизими 
“Фавқулодда вазият режими”га ўтказилади. Бунда қуйидаги тадбирлар амалга 
оширилади: 

	 “Махалла фуқаро муҳофазаси” тизими рахбарияти ва тузилмаларини, 
шунингдек туман раҳбариятини ва мутасадди ташкилотларнинг навбатчилик 
қисмлари (ёнғин-қутқарув қисми, ички ишлар идораси, энг яқин даволаш-
профилактика муассасаси, “Миллий гвардия” қўриқлаш бўлими)ни ҳамда 
аҳолини фавқулодда вазият содир бўлганлиги тўғрисида хабардор қилиш 
чоралари кўрилади;
	 фавқулодда вазият ўчоғига кузатув (разведка) гуруҳи юборилади ва у 
томонидан вазиятни баҳолаш (табиий офат ёки техноген халокат юзага келган 
худуд чегараларини аниқлаш, уни имкон қадар белгилаш ва тўсиб қўйиш, 
олиб борувчи йўлга шлагбаум ва пост ўрнатиш) ишлари амалга оширилади;
	 “Махалла фуқаро муҳофазаси” тизимининг куч ва воситаларини бир-
ламчи қидирув-қутқарув ишларини бажаришга киришиши, ушбу ишларни 
таъминлаш ва назорат қилиб бориш ташкил этилади. Бунда, биринчи навбатда, 
кўнгилли ўт ўчирувчи-қутқарувчиларни талофат кўрган ҳудуд (кўча, хонадон)
га йўналтириш, ушбу тузилмалар томонидан фавқулодда вазият ўчоғини 
чегаралаш ва бирламчи сабабларини бартараф этишга эътибор қаратилади;
	 аҳолини (зарур бўлганда) олдиндан режалаштирилган хавфсиз жойга 
эвакуация қилиш, уни бошпана, озиқ-овқат, ичимлик суви, кийим-кечак ва 
бошқа ҳаёт фаолияти учун зарур бўлган бирламчи ашёлар билан таъминлаш 
ташкил этилади. Ушбу тадбирлар алоҳида “Эвакуация режаси”га мувофиқ 
амалга оширилади;
 	 бошқа кечиктириб бўлмайдиган тадбирлар сифатида инсонлар хаёт 
фаолиятини таъминловчи инфратузилма объектлари (трансформатор ёки 
нимстанция, ичимлик сув қудуғи, газ тақсимлаш қутиси)ни тиклаш, ижтимоий 
соҳа объектларининг фаолиятини йўлга қўйиш ишлари олиб борилади;
	 қишлоқ хўжалиги, чорва ва чорвачилик махсулотларини муҳофаза 
қилиш мақсадида чорва хайвонлари ва парранда хавфсиз худудларга хайдаб 
олиб ўтилади, уларни озуқа ва сув таъминоти йўлга қўйилади, зарур холларда, 
ветеринария хизмати тавсияга кўра, уларни юқумли касалликларга  қарши 
эмлаш тадбирлари амалга оширилади;
	 жабрланган аҳолига моддий ёрдам кўрсатиш, жисмоний ва юридик 
шахсларга кўрилган зарарни қоплаш мақсадида, зарар кўрган хонадонлар 
ва ҳўжаликлар тўлиқ комиссион тартибда ўрганиб чиқилади ва натижалари 
расмийлаштирилади.

3.3. МФЙ худудида юзага келиши мумкин бўлган фавқулод-
да вазиятларнинг олдини олиш ва оқибатларини бартараф 
этиш учун зарур бўладиган моддий-техник ресурслар, 
шу жумладан дори-дармон, озиқ-овқат ва ичимлик суви 
заҳиралари, уларни яратиш ва сақлаш бўйича мавжуд 
салоҳият ва имкониятлар
	 Махалла худудида фаолият юритиб келаётган умумий овқатланиш 
корхоналари сони, уларнинг жойлашуви ва бир маротабалик қуввати (бир 
ўтиришда овқатлантириш имкони бўлган ҳўрандалар сони) кўрсатилган холда, 
табиий офат ёки техноген халокат оқибатида бошпанасиз қолган аҳолини 
иссиқ-овқат билан 3 махал овқатлантириш имконияти хисоб-китоби билан 
келтирилади.
	 Шунингдек, озиқ-овқат ва кийим-кечак савдоси дўконлари, қас-
собхоналар, саноат моллари омборлари жойлашуви кўриб чиқилиб, улар 
томонидан офатлар натижасида зарар кўрган аҳолини ичимлик суви, озиқ-овқат 
ва кийим-кечак билан таъминлаш тадбирлари кетма-кетлиги акс эттирилади.
	 Махалла худудда фаолият юритиб келаётган даволаш-профилактика 
муассасалари (қишлоқ-врачлик пункти, қишлоқ шифохонаси, поликлиника, 
бошқалар) ва дорихоналар дислокация, улардаги стационар ва амбулатор 
койкалар сони хамда заҳирасидаги мавжуд дори-дармон ва боғлов 
материаллари номенклатураси ва хажмига аниқликлар киритилиб, улар 
томонидан қабул қилина олинадиган беморлар сони кўрсатилади.
	 Қурилиш моллари дўконлари ва омборлари, уларни ишлаб чиқариш 
цехлари, бошқа саноат молларини ишлаб чиқаришга ихтисослашган 
тадбиркорлик субъектлари сони ва жойлашуви, улар томонидан яратилган 
ёки яратилиши мумкин бўлган қурилиш ва саноат моллари заҳиралари 
номенклатураси ва хажми кўрсатиб ўтилади. Шу билан бирга уларнинг негизида 
офатларнинг олдини олиш ва оқибатларини бартараф этиш тадбирлари учун 
мўлжалланган товар-моддий ресурслар заҳирасидан фойдаланиш тартиби 
(қаерда жамланиши, кимнинг рухсати ёки кўрсатмаси билан фойдаланишга 
чиқарилиши, заҳирани қайта тўлдириш ва хисоб-китобини юритиш учун 
жавобгар шахс) белгилаб қўйилади.

3.4. Табиий офатлар ва техноген авариялар содир 
бўлганда “Маҳалла фуқаро муҳофазаси” тизимида 
алоқа ва хабар бериш хамда бошқарувни таъминлаш
	 МФЙ худудида табиий офат ёки халокатнинг юзага келиши хавфи 
туғилганлиги ёки юзага келганлиги ҳақидаги маълумотни махалла рахбари-
яти (раиси ва котиби, аёллар маслаҳатчиси, участка нозири) хамда ахолига 
етказиш тартиби акс эттирилган чизма (жадвал) ишлаб чиқилиб, МФЙ раиси 
томонидан тасдиқланади. Ушбу чизма МФЙ маъмуриятининг доимий жой-
лашув масканида хамма учун кўринадиган жойга осиб қўйилади.

	 Офатларнинг олдини олиш ва оқибатиларини бартараф этиш ишлари-
ни олиб бориш жараёни устидан бошқарувни таъминлаш (“Махалла фуқаро 
муҳофазаси” тизимининг рахбарияти ва кўнгилли тузилмалари ўртасида 
ахборот алмашиш) алоқа ва хабар бериш гуруҳи аъзолари томонидан таъ-
минланади. Бунда барча мавжуд (уяли, симли, радио) алоқа воситаларидан 
хамда баланд товушли овоз узатгичлар (карнайлар, сиреналар, мегафонлар) 
ва хабар бериш тизимининг бошқа якунловчи техник мосламаларидан фой-
даланилади.

	 ФВДқТнинг туман (шаҳар) бўғинларидан жалб этиладиган куч ва воси-
талар билан алоқани ташкиллаштириш тартиби туман Фавқулодда вазиятлар 
бўлими ва туман Алоқа бўлими билан келишилган холда ишлаб чиқилади.

	 “Маҳалла фуқаро муҳофазаси” тизимида алоқа ва хабар бериш хамда 
бошқарувни таъминлаш тизими тезкор, барқарор ва узлуксиз бўлиши лозим.

3-илова
“Махалла фуқаро муҳофазаси” тизимининг 
ташкилий тузилиши чизмаси 

4-илова
“Махалла фуқаро муҳофазаси” тизими таркибидаги йиғма 
команда гуруҳларининг вазифалари ва таъминоти

	 “Маҳалла фуқаро муҳофазаси”нинг куч ва воситалари қутқарув ва 
бошқа кечиктириб бўлмайдиган ишларни олиб бориши назарда тутилган 
йиғма командадан иборат бўлиб, унинг таркибига қуйидаги гуруҳлар киради:
	 Алоқа, бошқарув ва хабар бериш гуруҳи — “Маҳалла фуқаро муҳофазаси” 
тузилмалари шахсий таркибига “ЙИҒИН” сигнали эълон қилинганлиги 
тўғрисида хабар бериш, “Маҳалла фуқаро муҳофазаси”нинг амалдаги фаолият 
юритиш режимлари ва даражалари тўғрисида аҳолини хабардор қилиш, 
“Маҳалла фуқаро муҳофазаси” раҳбари ва тузилма командирлари ўртасида 
ахборот алмашинуви (“Маҳалла фуқаро муҳофазаси” раҳбари кўрсатма, сигнал  
ва маълумотларни қабул қилиб тузилмаларга етказиш ва аксинча)ни таъ-
минлаш учун тузилади.

Таъминоти:

уяли телефон (шахсий)  – 4 та;

“РСК-1” қўл сиренаси – 1 та;

газниқоб – 4 та;

респиратор – 4 та;

ҳимоя каскаси – 4 та;

қўлқоп (и/г) – 4 жуфт.
	
	 Кузатув (разведка) гуруҳи — фуқаролар йиғини ҳудудидаги фавқулодда 
вазиятлар ўчоқларида бирламчи кузатувни олиб бориш ҳамда жабрланганлар 
сонини аниқлаш учун тузилади.

Таъминоти:

газниқоб – 4 та;

респиратор	 – 4 та;

ҳимоя каскаси – 4 та;

қўлқоп (и/г)	 – 4 жуфт;

чўнтак ёритгичи 	 – 4 та;

жабрланганларни белгилаш 
байроқчалари

– камида 30 та.

	 Бирламчи қутқарув ишлари ва ёнғинни ўчириш гуруҳи — қутқарув 
ва бошқа кечиктириб бўлмайдиган ишларни олиб бориш, ёнғин ўчоқларини 
чегаралаш, радиацияга қарши оддий панагоҳларни жиҳозлашда аҳолига 
ёрдам бериш, газниқобларни тарқатиш ҳамда эвакуация тадбирларини 
бажаришда кўмаклашиш учун тузилади.

Ҳар бир бўлинма таъминоти:

сихли белкурак – 2 та;

белкурак – 2 та;

лом – 2 та;

кирка-омоч	  – 2 та;

кувалда (5 кг) – 2 та;

болта	 – 1 та;

ёғоч арраси – 1 та;

темир арраси – 1 та;

домкрат (5 тонна) 	 – 1 та;

ўт ўчиргич	 – 2 та; 

челак (сиғими –10 л) – 2 та; 

илмоқ (багор) – 1 та;

кигиз	 – 1 та;

чўнтак ёритгичи – 6 та;

газниқоб	 – 6 та;

респиратор – 6 та;

ҳимоя каскаси – 6 та;

қўлқоп (и/г) – 6 жуфт;

электрогенератор*  – 1 та.

	 Санитар пост — жабрланган маҳалла аҳолисига ҳамда йиғма гуруҳ 
аъзоларига биринчи тиббий ёрдам кўрсатиш, жабрланганларни хавфли 
ҳудуддан эвакуация қилиш учун тузилади. Бўлинма таъминоти Ўзбекистон 
Қизил Ярим Ой Жамиятининг ҳудудий тузилмалари билан ҳамкорликда 
амалга оширилади.  

Ҳар бир бўлинма таъминоти:

санитария сумкалари ** – 4 тўплам;

замбил **	 – 2 та;

респиратор	 – 8 та;

ҳимоя каскаси 	 – 8 та;

қўлқоп (и/г) – 8 жуфт.

	 Авария-техник гуруҳи — коммунал тармоқларда содир бўлган кичик ава-
рияларни бартараф этиш ҳамда асосан электр, газ, сув ва иссиқлик таъминотини 
узиш (тиклаш) учун тузилади (фуқаролар йиғинларидаги коммунал тармоқла-
ри ривожланган хусусий уй-жой мулкдорлари ширкатларининг мавжуд куч  
ва воситалари ҳисобидан тузилади).   

Таъминоти:

пайвандлаш аппарати – 1 тўплам;

бурчак қайроқлаш аппарати – 1 та;

чилангарлик калитлари тўплами – 1 тўплам;

газниқоб – 3 та;

респиратор	 – 3 та;

химоя каскаси  	 – 3 та;

қўлқоп – 4 жуфт.

	 Таъминот гуруҳи — “Маҳалла фуқаро муҳофазаси” кучлари шахсий 
таркибини, шунингдек жабрланган аҳолини озиқ-овқат билан таъминлаш 
ҳамда уларнинг ҳаёт фаолиятини таъминлаш бўйича биринчи навбатдаги 
тадбирларни бажариш учун тузилади.

	 Захира омборига жойланади:
	 “Маҳалла фуқаро муҳофазаси” барча тузилмалари аъзоларига ҳамда 
фуқаролар йиғинидаги иш билан банд бўлмаган аҳолисининг 10% ҳисобидан 
келиб чиққан миқдорда стол, ўриндиқ (скамейка), идиш-товоқ, каравот ва 
кўрпа-тўшак;

қозон-ўчоқ – 1 тўплам;

самовар (100 л) 	 – 1 та;

ичимлик сувини сақлаш сиғими (200 л) – 1 та;

электрогенератор* – 1 та;

енгил автомобиль *** – 1 та.

	 Жамоат тартибини сақлаш гуруҳи — ҳуқуқни муҳофаза қилувчи 
идораларга жамоат тартибини сақлашда яқиндан кўмаклашиш, зарур 
ҳолатларда эса — қутқарув ва бошқа кечиктириб бўлмайдиган ишларни 
бажаришга жалб этиш учун тузилади.
*) Электрогенератор моддий воситалар захираси омборида сақланади 
ва ундан «Маҳалла фуқаро муҳофазаси» раҳбарининг кўрсатмаси бўйича 
фойдаланилади.
**) Йиғма гуруҳларни санитария сумкалари ва замбиллар билан таъминлаш 
ва бутлашда Ўзбекистон Қизил Ярим Ой Жамиятининг ҳудудий тузилмалари 
имкон қадар ёрдам берадилар.
***) Таъминот гуруҳига унинг аъзоларидан ёки йиғма гуруҳ аъзоларидан 
бирининг шахсий автомашинаси ихтиёрий равишда бириктирилади.  

Изоҳлар
	 Йиғма гуруҳнинг мол-мулки, жиҳозлари ва ҳимоя воситалари фуқаролар 
йиғини омборида сақланади ва “Маҳалла фуқаро муҳофазаси” раҳбарининг 
кўрсатмасига асосан қатъиян белгиланган тадбирларга, яъни фавқулодда 
вазиятларнинг олдини олиш ва оқибатларини бартараф этиш мақсадида 
фойдаланилади. Уларнинг сақланиши ва ҳисобининг юритилиши вазифаси 
фуқаролар йиғини фуқаро муҳофазаси штаб бошлиғи зиммасига юкланади.
	 Шахсий ҳимоя воситаларини, асбоб-ускуналар ва анжомларни янги-
лаш ҳамда ҳисобдан чиқариш ишлари уларнинг сифати ва техник ҳолатла-
ри, шунингдек лаборатория хулосалари (зарурат бўлганда) асосида амалга 
оширилади.
	 Йиғма гуруҳ таъминоти учун харажатларни молиялаштириш фуқа-
ролар йиғини ҳудудида яшаётган ёки фаолият юритаётган жисмоний ва 
юридик шахсларнинг хайрия эҳсонлари ва қонунчиликда тақиқланмаган 
бошқа манбалар ҳисобидан амалга оширилади. 

5-илова
МФЙ рахбари ва масъулларининг табиий офатлардан 
мухофаза қилишдаги вазифлари

Маҳалла фуқаролар йиғини раиси вазифалари.
1. “Кундалик фаолият” режимида:
•	 фуқаролар йиғини бўйича маълумотларни жамлаш ва таҳлил қилиш, 

“Маҳалла фуқаро муҳофазаси” бошқарув органлари ва кучлари таркибига 
зарур тоифадаги фуқароларни саралаб олиш;

•	 банд бўлмаган аҳоли ўртасида сафарбарлик тақдимномасига эга бўлган-
лар тўғрисидаги маълумотларни олиш мақсадида, қишлоқ фуқаролар 
йиғини таркибидаги ҳарбий ҳисоб столига ёки туман (шаҳар) мудофаа 
ишлари бўлимига сўровнома юбориш, тегишли маълумотларни олиш;

•	 махаллада “Маҳалла фуқаро муҳофазаси” тизимини яратишга қаратилган 
тадбирлар режасини ишлаб чиқишни ташкиллаштириш, унда бажарилиши 
кўзда тутилган аниқ вазифалар, ижро муддати ва масъул ижрочиларни 
белгилаш;

•	 табиий офатлар ёки техноген халокатлар хавфи юзага келганда ва содир 
бўлганда махалла кучларининг ҳаракатлари режасини ишлаб чиқиш;

•	 хабар бериш тартибини тайёрлаш ва унга аниқликлар киритиш;
•	 “Маҳалла фуқаро муҳофазаси” таркибига кирувчи фуқароларни тайёр-

гарликдан ўтказиш бўйича йиллик машғулотлар режасини ишлаб чиқиш.
•	 туман фавқулодда вазиятлар бўлими, ички ишлар ва “Миллий гвардия” 

бўлинмалари билан хамкорликда махалла фаолларини, “Маҳалла фуқаро 
муҳофазаси” йиғма гуруҳи аъзоларини ва барча банд бўлмаган аҳоли-
ни турли офатларда тўғри ҳаракатланиш бўйича амалий машқ ва ўқув 
машғулотларига жалб этиш;

•	 фавқулодда вазиятлар (ҳарбий ҳаракатлар) даврида фойдаланилиши 
кўзда тутилган моддий воситалар захирасини жамлаш ва янгилаб бориш 
тадбирларини режалаштириш ва амалга ошириш;

•	 фавқулодда вазиятлардан муҳофаза қилиш соҳасидаги вазифаларни ҳал 
қилишда маҳаллий ижро этувчи ҳокимият органларига ва бошқа ташки-
лотларга кўмаклашиш;

•	 фуқаро муҳофазаси иншоотларини, аҳоли бошпана топиши мумкин бўл-
ган кўп мақсадли иншоотларни ўрганиш ва улардан бошпана сифатида 
фойдаланиш;

•	 ҳудудда ўтказилаётган қўмондонлик-штаб, тактик-махсус ва бошқа ўқув 
машқларга махалла аҳолисини жалб этилишини таъминлаш.

2. “Юқори тайёргарлик” ва “Фавқулодда вазият” режимида:
•	 фавқулодда вазият манбаларини тезкор аниқлашни ташкиллаштириш;
•	 давлат бошқаруви органларининг мансабдор шахслари ва бошқа ман-

фаатдор шахсларни ўз вақтида хабардор қилиш;
•	 махалла фуқаро муҳофазаси штабини тўлиқ иш ҳолатига келтириш;
•	 вазиятни баҳолаш, шошилинч амалга оширилиши лозим бўлган тадбир-

лар ҳақида керакли кўрсатмалар бериш;
•	 юқори ташкилотлардан келиб тушган топшириқларни қўл остидагиларга 

ва аҳолига етказиш;
•	 фавқулодда вазиятларнинг аниқланган ва потенциал манбаларини таҳлил 

қилиш, ҳолатини ва ўзгаришини кузатиш;
•	 “Маҳалла фуқаро муҳофазаси” кучларини хабардор қилиш ва йиғиш ҳамда 

уларни шай ҳолатга келтириш 
•	 “Маҳалла фуқаро муҳофазаси” кучлари томонидан бирламчи қутқарув ва 

бошқа кечиктириб бўлмайдиган ишларни ўтказилишини ташкил этиш;
•	 махалла худудидаги мутасадди хизматлар ва объектлар билан ўзаро 

ҳамкорликни йўлга қўйиш;
•	 ертўла (ярим ертўла)лар ҳамда техник жиҳатдан мустаҳкам бино ва қу-

рилмаларни панагоҳларга мослаштиришни ташкиллаштириш;
•	 махалла худудида кузатилган табиий офат оқибатларини бартараф этишда 

узлуксиз бошқарувни ташкил этиш, вазият юзасидан туман хокимлигига 
ва мутасадди ташкилотларга ахборот бериб бориш.

Профилактика инспектори вазифалари:

1. “Кундалик фаолият” режимида:
•	 Фуқаролар йиғини, “Маҳалла посбони” ва “Чегара посбони” хамда Ўзбе-

кистон Қизил Ярим Ой Жамияти (ЎҚЯОЖ)нинг кўнгилли тузилмаларидан 
иборат “Маҳалла фуқаро муҳофазаси”ни тузиш бўйича ташкилий-ишчи 
гуруҳни шакллантириш;

•	 марказлашган хабар бериш тизимининг бирламчи воситаларини са-
ноқдан ўтказиш, уларнинг техник ҳолатини аниқлаш, маҳаллий хабар 
бериш тизимини ҳамда фавқулодда вазиятларда ёки ҳарбий ҳаракатлар 
шароитида фойдаланиш учун моддий ресурслар заҳирасини яратиш;

•	 “Маҳалла фуқаро муҳофазаси” кучларининг белгиланган вазифаларни 
бажариш учун шай ҳолга келтириш режасини ишлаб чиқиш;

•	 тинчлик ва алоҳида давр учун ҳуқуқни муҳофаза қилувчи органлар томо-
нидан тайёрланган режаларни билиш;

•	 фавқулодда вазиятларнинг олдини олиш юзасидан чора-тадбирлар 
ишлаб чиқиш;

•	 эвакуация режалари ишлаб чиқишда иштирок этиш.
•	 фавқулодда вазиятларда хабар бериш тартиби ва сигналларини ишлаб 

чиқиш;
•	 фавқулодда вазиятлардан муҳофаза қилиш тадбирларига фуқароларни 

жалб этиш;
•	 аҳолини ва ҳудудларни табиий ҳамда техноген хусусиятли фавқулодда 

вазиятлардан муҳофаза қилиш тўғрисидаги қонунчиликка риоя этилиши 
устидан жамоатчилик назоратини амалга ошириш;

•	 “Маҳалла фуқаро муҳофазаси” кучларига атрофнинг бирламчи кузатувини 
амалга ошириш услублари ва қоидаларини, шунингдек оммавий қирғин 
қуроллари қўлланилганда юзага келадиган белгиларни аниқлашга ўргатиш.

2. “Юқори тайёргарлик” ва “Фавқулодда вазият” режимида:
•	 фуқаро муҳофазаси раҳбарияти, туман (шаҳар) хокими ва махаллалар 

ассоцияцияси бўлимибошлиғи, бошқа манфаатдор шахсларни вазият 
юзасидан ўз вақтида хабардор қилиш ва ахборот бериб бориш;

•	 маҳалла фаоллари, маҳалла посбонлари, маҳалла фуқаро муҳофазаси 
тузилмаларини йиғиш;

•	 ҳудуддаги мавжуд объектлар раҳбарияти ва фуқаро муҳофазаси мутахас-
сислари билан ўзаро ҳамкорликни йўлга қўйиш;

•	 махаллада жамоат хавфсизлиги ва тартиби сақланишини таъминлаш;
•	 “Маҳалла фуқаро муҳофазаси” кучлари томонидан бирламчи қутқарув ва 

бошқа кечиктириб бўлмайдиган ишларни ўтказилишида иштирок этиш;

•	 эвакуация тадбирларини амалга оширишда кўмаклашиш;
•	 фуқаролар йиғини ҳудудида фавқулодда вазият режимини таъминлашда 

иштирок этиш.
•	 жабрланган аҳолининг ҳаёт фаолиятини таъминлашга қаратилган биринчи 

навбатдаги ишларни бажаришда иштирок этиш;
•	 жабрланган аҳолига биринчи ёрдам кўрсатиш ишларини ташкиллашти-

ришда иштирок этиш.
•	

Маҳалла ёшлар етакчиси вазифалари:

1. “Кундалик фаолият” режимида:
•	 “Маҳалла фуқаро муҳофазаси”нинг йиғма гуруҳи тайёргарлигини ошириш 

ва шай ҳолатга келтириш режасини ишлаб чиқиш;
•	 “Маҳалла фуқаро муҳофазаси” йиғма гуруҳини шакллантириш (аъзолик-

ка номзодлар рўйхатини тузиш ва ўрганиб чиқиш, улар билан тарғи-
бот-ташвиқот ишларини олиб бориш ҳамда натижаларига кўра гуруҳнинг 
таркибий бўлинмаларини шахсий таркиб билан бутлаш). 

•	 қўлбола якка ва оммавий ҳимоя воситаларини ясаш, шунингдек улардан 
фойдаланиш қоидалари ва услубларини аҳолига ўргатиш;

•	 аҳолини ва ҳудудларни табиий ҳамда техноген хусусиятли фавқулодда 
вазиятлардан муҳофаза қилиш тўғрисидаги қонунчиликка риоя этилиши 
устидан жамоатчилик назоратини амалга ошириш.

2. “Юқори тайёргарлик” ва “Фавқулодда вазият” режимида:
•	 фавқулодда вазият жойига маҳалла фуқаро муҳофазаси тузилмалари ва 

маҳалла фаолларини сафарбар қилиш;
•	 ҳудуддаги мавжуд объектлар раҳбарияти ва фуқаро муҳофазаси мутахас-

сислари билан ўзаро ҳамкорликни йўлга қўйиш;
•	 “Маҳалла фуқаро муҳофазаси” кучлари томонидан бирламчи қутқарув 

ва бошқа кечиктириб бўлмайдиган ишларни ўтказишда иштирок этиш;
•	 эвакуация тадбирларини амалга оширишда кўмаклашиш;
•	 фуқаролар йиғини ҳудудида фавқулодда вазият режимини таъминлашда 

иштирок этиш.
•	 жабрланган аҳолининг ҳаёт фаолиятини таъминлашга қаратилган биринчи 

навбатдаги ишларни бажаришда иштирок этиш;
•	 жабрланган аҳолига биринчи ёрдам кўрсатиш ишларини ташкил этишда 

иштирок этиш;
•	 вазият юзасидан юқори ташкилотларга бериладиган ахборотларни тай-

ёрлашда иштирок этиш.

Маҳалла хотин-қизлар фаоли вазифалари:

1. “Кундалик фаолият” режимида:
•	 фуқаролар йиғини аҳолисини (зарурат бўлганда) хавфсиз ҳудудларга 

(туманларга) кўчиришга тайёрлаш бўйича тадбирлар режасини ишлаб 
чиқиш;

•	 аҳолини ва “Маҳалла фуқаро муҳофазаси” кучларини табиий офатлар ва 
ҳалокатлардан муҳофазаланишга ўқитиш ва тайёрлашда фаол иштирок 
этиш;

•	 жисмоний имконияти чекланган фуқаролар рўйхатини шакллантириш 
ҳамда фавқулодда вазиятларда эвакуация қилиш тартибига аниқлик 
киритиш.

•	 “Маҳалла фуқаро муҳофазаси” йиғма гуруҳи аъзолари ва банд бўлмаган 
аҳолини тавсия этиладиган мавзулар асосида ўқитиш ва тайёргарликдан 
ўтказишда фаол иштирок этиш.

•	 аҳоли ва ҳудудларни табиий ҳамда техноген хусусиятли фавқулодда ва-
зиятлардан муҳофаза қилиш тўғрисидаги қонунчиликка риоя этилиши 
устидан жамоатчилик назоратини амалга ошириш;

•	 ўқув машқларда ижтимоий химояга мухтож ва заиф фуқаролар (кексалар, 
хомиладор аёллар, ёш болалар ва ногиронлиги мавжуд фуқаролар)ни 
эвакуация қилиш тадбирларини амалда синаб кўрилишини ташкил этиш.

2. “Юқори тайёргарлик” ва “Фавқулодда вазият” режимида:
•	 эвакуация тадбирларини амалга оширишда кўмаклашиш;
•	 ҳудуддаги мавжуд объектлар раҳбарияти ва фуқаро муҳофазаси мутахас-

сислари билан ўзаро ҳамкорликни йўлга қўйиш;
•	 фуқаролар йиғини ҳудудида фавқулодда вазият режимини таъминлашда 

иштирок этиш.
•	 жабрланган хамда хавфли худуддан эвакуация қилинган аҳолига яратилган 

ҳаёт фаолиятини таъминловчи кундалик эхтиёж воситалари таъминотини 
амалга оширишда иштирок этиш;

•	 санитария-гигиена ва эпидемияга қарши чора-тадбирлар мажмуини 
амалга ошириш хамда гендер нотенглик ёки зўравонликни келтириб 
чиқарувчи омилларнинг олдини олиш чораларини кўриш;  

•	 вазият юзасидан юқори ташкилотларга бериладиган ахборотларни тай-
ёрлашда иштирок этиш.



46

Ҳоким ёрдамчиси:

1. “Кундалик фаолият” режимида:
•	 “Маҳалла фуқаро муҳофазаси” таркибидаги йиғма гуруҳларни зарур мол-

мулк ва асбоб-анжомлар билан жиҳозлаш чораларини кўриш;
•	 “Маҳалла фуқаро муҳофазаси” йиғма гуруҳи аъзолари ва банд бўлмаган 

аҳолини тайёргарликдан ўтказиш учун зарур бўлган моддий базани 
яратиш (хона ажратиш, уни кўргазмали ўқув-услубий материаллар, пла-
катлар, брошюралар, эслатмалар, ташкилий техника ҳамда бошқалар 
билан жиҳозлаш);

•	 аҳолини ахборот билан таъминлаш ва хабардор қилиш автоматлашти-
рилган тизимининг терминал комплекслари сақланишини таъминлаш 
тадбирларини ташкиллаштириш ва амалга ошириш.

•	 табиий офатлар ва техноген халокатлар вақтида фойдаланиш учун мод-
дий, тиббий ва бошқа турдаги воситалар захираларини босқичма-босқич 
яратиш, сақлаш ва янгилаб бориш ишларини амалга ошириш;

•	 фавқулодда вазиятлар шароитларида фойдаланиш учун кўзда тутилган 
моддий ресурслар захираларини шай ҳолатга келтириш;

•	 эвакуация тадбирларини амалга оширишда кўмаклашиш;
•	 махалла ҳудудида фавқулодда вазият режимини таъминлашда иштирок 

этиш.

2. “Юқори тайёргарлик” ва “Фавқулодда вазият” режимида:
•	 жабрланган аҳолининг ҳаёт фаолиятини таъминлашга қаратилган би-

ринчи навбатдаги ишларни бажариш;

•	 вазият юзасидан юқори ташкилотларга ахборот бериб бориш.

Котиб:

1. “Кундалик фаолият” режимида:
•	 фуқаролар йиғини бўйича маълумотларни жамлаш ва таҳлил қилишда 

махалла раисига кўмаклашиш;
•	 банд бўлмаган аҳоли ўртасида сафарбарлик тақдимномасига эга бўлганлар 

тўғрисидаги маълумотларни олиш мақсадида, қишлоқ фуқаролар йиғини 
таркибидаги ҳарбий ҳисоб столига ёки туман (шаҳар) мудофаа ишлари 
бўлимидан  олинган маълумотларни умумлаштириш ва тахлил қилиш;

•	 махаллада “Маҳалла фуқаро муҳофазаси” тизимини яратишга қаратилган 
тадбирлар режасининг ижросини таъминлашда фаол иштирок этиш;

•	 табиий офатлар ёки техноген халокатлар хавфи юзага келганда ва содир 
бўлганда ҳаракатлар режасини амалга оширишда махалла фуқаролар 
йиғини раисига яқиндан кўмамклашиш, зарур холларда унинг вазифа-
ларини бажариш;

•	 МФЙ рахбарияти ва фаолларини хабар бериш тартибини тайёрлаш ва 
унга аниқликлар киритишда фаол иштирок этиш, ушбу тартибга ўз вақтида 
аниқликлар киритиб бориш;

•	 “Маҳалла фуқаро муҳофазаси” таркибига кирувчи фуқароларни тайёргар-
ликдан ўтказиш ишлаб чиқилган йиллик машғулотлар режаси ижросини 
мувофиқлаштириш ва назорат қилиш.

•	 туман фавқулодда вазиятлар бўлими, мудофаа ишлари бўлими, ички 
ишлар ва “Миллий гвардия” бўлинмалари билан хамкорликда махал-
ла фаолларини ва барча банд бўлмаган аҳолини амалий машқ ва ўқув 
машғулотларига жалб этишда фаол иштирок этиш;

•	 фавқулодда вазиятлар шароитларида фуқаро муҳофазаси соҳасидаги 
вазифаларни “махалла еттилиги” ва фаоллари ўртасида тақсимлашда 
хамда ижросини назорат қилишда МФЙ раисига яқиндан кўмаклашиш;

•	 фуқаро муҳофазаси иншоотларини, аҳоли бошпана топиши мумкин бўл-
ган кўп мақсадли иншоотларни ўрганиш ва улардан бошпана сифатида 
фойдаланишни ташкил этиш.

2. “Юқори тайёргарлик” ва “Фавқулодда вазият” режимида:
•	 фавқулодда вазиятлар (ҳарбий ҳаракатлар) даврида фойдаланилиши 

кўзда тутилган моддий воситалар захирасини жамлаш ва янгилаб бориш 
тадбирларини ваколат доирасида мувофиқлаштириб бориш;

•	 фавқулодда вазиятлар хавфи ёки юзага келганлиги ҳақида туман хокилиги 
мутасаддиларини ва бошқа манфаатдор шахсларни ўз вақтида хабардор 
қилишни ташкил этиш ва таъминлаш;

•	 махалла фуқаро муҳофазаси штабини фаолиятини ташкил этиш ва бо-
шқариш;

•	 вазиятни баҳолаш, шошилинч амалга оширилиши лозим бўлган тад-
бирлар ҳақида “махалла еттилиги” аъзоларига ва фаолларига керакли 
кўрсатмалар бериш;

•	 МФЙ раиси топшириқларини ижрочиларга етказишда фаол бўлиш;
•	 “Маҳалла фуқаро муҳофазаси” кучларини хабардор қилиш ва йиғиш ҳамда 

уларни шай ҳолатга келтириш ишларини назорат қилиш;
•	 “Маҳалла фуқаро муҳофазаси” кучлари томонидан амалга оширилган 

бирламчи қутқарув ва бошқа кечиктириб бўлмайдиган ишларни сархисоб 
қилиш, уларнинг кечиши юзасидан МФЙ раисига хисобот бериб бориш;

•	 махалла худудидаги мутасадди хизматлар ва объектлар билан ўзаро 
ҳамкорликни йўлга қўйишга рахбарлик қилиш;

•	 махалла худудида кузатилган табиий офат оқибатларини бартараф этишда 
узлуксиз бошқарувни ташкил этишда, вазият юзасидан туман хокимлигига 
ва мутасадди ташкилотларга ахборот бериб боришда фаол иштирок этиш.

6-илова
 “Махалла фуқаро муҳофазаси” тизимида алоқа, 

хабар бериш ва бошқарувни ташкил этиш тартиби чизмаси

7-илова
Табиий офатлар ва техноген аварияларда МФЙ ахолисини 
хавфсиз худудларга эвакуация қилиш (вақтинча кўчириш) 
режаси 
	 Аҳолини хавфсиз худудлар (участкалар)га эвакуация қилиш (кўчириш) 
табиий офатлар ва техноген халокатларнинг шикастловчи омилларидан 
муҳофаза қилишнинг асосий усулларидан бири бўлиб, фавқулодда вазият 
хавфи туғилганда ёки содир бўлганда аввалдан ишлаб чиқилган режа асосида 
амалга оширилади. Бунда юзага келган реал вазиятнинг баҳолашдан келиб 
чиққан холда кўчириш режасига аниқликлар киритилади.
	 Кўчириш (эвакуация) — аҳолини табиий офат ёки техноген халокат хавф 
солувчи ҳудуддан, яшаш шароити олдиндан яратилган хавфсиз ҳудудларга 
қисқа муддатларда жойлаштириш мақсадларида ташкил этиладиган тадбирлар 
мажмуидир.
	 Айрим мавсумий характерга эга бўлган табиий офатлар (кўчкилар, 
сел оқимлари, сув тошқинлари)нинг содир бўлиши эҳтимоли юқори бўлган 
даврларга ушбу офатларнинг шикастловчи омиллари таъсирига тушадиган 
участкаларда истиқомат қилиб келаётган аҳоли (ҳўжаликлар) аввалдан, яъни 
табиий офат юзага келиши хавфи туғилмасдан ёки юзга келмасдан, хавфсиз 
худудларга вақтинча кўчириб чиқарилиши мумкин.
	 Шунингдек, қисқа муддат ва шиддат билан давом этувчи табиий 
офатлар юзага келиши хавфи хақида тезкор хабар келиб тушганда ёки улар 
содир бўлганда, потенциал хавфли худудларда жойлашган аҳоли (ҳўжаликлар)
ни хамда унга тегишли чорва молларини хавфсиз худудга вақтинча олиб 
чиқиш чора-тадбирлари режаси ишлаб чиқилади.
	 Махаллаларда аҳолини муҳофаза қилиш мақсадида асосан тўлиқ 
эвакуация чоралари қўлланилади, яъни фақат хавфли худудлардан аҳолининг 
барча тоифа вакиллари олиб чиқиб кетилади. Бунда эвакуация тадбилари 
ҳудудий принцип асосида ўтказилади, яъни кўчириладиган ахоли яшаш 
жойларидан олиб чиқиб кетилади. 
	 МФЙ ахолисини кўчириш учун қарор қабул қилиш ваколати махалла 
раиси зиммасига юкланади. Барча ташкилий тадбирларни режалаштириш 
ва амалга ошириш “махалла еттилиги”нинг хотин-қизлар бўйича фаоли 
зиммасида бўлиб, махалла профилактика инспектори, котиби, ёшлар етакчиси 
ва хоким ёрдамчиси унга яқиндан кўмаклашадилар. 
	 Кўчирилувчиларни ҳисобини олиб бориш, жойлаштириш ва илк 
ҳаёт фаолиятларини таъминлаш учун зарур бўладиган асосий ҳужжат — 
кўчирилувчилар рўйхати ва паспорти ҳисобланади.
	 Фавқулодда вазиятлар ҳудудидан аҳолини шошилинч олиб чиқиш 
даврида тезкор гурухлар ташкил этилади. Ҳар бир гуруҳ учун алоҳида кўча 
ажратилади. Тезкор гуруҳнинг асосий вазифалари: кўчирилувчиларни яшаш 

ёки иш жойларида ҳисобга олиш ва огоҳ этиш; кўчирилувчи аҳолини транспорт 
воситаларига тақсимлаш, колонна (жамлама)ларни тузиш, уларни кўчириш 
йўналишлари бўйича кузатиб бориш; фавқулодда вазиятлар ҳудудидан 
аҳолининг кўчирилишининг боришини назорат қилиш;  жавобгарлик 
ҳудудларида жамоат тартибини таъминлашни ташкил этиш; юқори кўчирув 
органларига кўчириш тадбирлари бориши хақида ахборот етказиш. 
	 Пиёда жамламалар ҳаракатини таъминлашни ташкил этиш мақсадида 
ҳокимликлар томонидан йўл идоралари мутахассисларидан тайинланган 
кўчириш йўналишлари бошлиқлари таркибидан бошқарув гуруҳлари тузилади. 
Уларнинг асосий вазифалари: пиёда жамламаларни жўнатишни уюшқоқлик 
билан амалга ошириш; йўналишларда бошқарувни таъминлаш; йўналишларда 
тартибни таъминлаш; йўналишларни тайёрлаш ва уларнинг соз ҳолатини 
сақлаш; йўналишларда кимёвий, радиациявий разведкани олиб бориш 
(зарурат юзага келганда); биринчи тиббий ёрдам кўрсатиш.
	 Аҳолини ўз вақтида огоҳ этиш кўчириш тадбирларини уюшқоқлик 
билан амалга оширишда катта аҳамият касб этади. Олдиндан ишлаб чиқилган 
режага асосан аҳолини ва объектларни огоҳ этиш “Махалла фуқаро муҳо-
фазаси” тизими йиғма командасининг алоқа ва хабар бериш гуруҳи хамда 
жамоат тартибини сақлаш гуруҳи томонидан уяли, симли ва радио-алоқа 
воситалари, махалла худудидаги овоз узатиш карнайлари (масжидлардаги) 
ва мосламалари (патруль-пост хизмати атоуловлари) ва бошқа техник хамда 
ҳаракатдаги алоқа воситалари ёрдамида амалга оширилади.
	 Кўчириш ҳақида хабардор бўлган барча фуқаролар зудлик билан 
бу тадбирларга тайёргарлик кўрадилар, яъни ўзлари билан энг зарур бўл-
ган қуйидаги нарса ва буюмларни оладилар. Булар: шахсий ҳужжатлар 
(паспорт, ҳарбий гувоҳнома, туғилганлик ва никоҳ қайд этилганлиги, нафақа 
гувоҳномалари, диплом, уй ҳужжатлари, тиббий дафтарчалари), пуллар; 
2-3 кеча кундузга етадиган озиқ-овқат ва ичимлик суви; фаслга қараб зарурий 
кийим — бош ва пойабзал ; санитар — гигиена воситалари; тиббий қутича 
(оила аъзолари соғлиғига қараб); қошиқ, пичоқ, пиёла, шам, гугурт, фонар ва 
бошқалар; зарурий ички кийим ва ўрин-курпа (ётоқ), бошқа биринчи зарурий 
буюмлар. Буларнинг барчаси сафар қоплари (рюкзак), жомадон ёки сумкага 
жойлаб қўйилиши мақсадга мувофиқдир.
Кўчириш тадбирларидан олдин қуйидагилар амалга оширилади:
•	 “Махалла еттилиги” ва бошқа мутасадди шахслар билан меъёрий ҳужжат-

ларни ўрганиш, аҳолини кўчириш учун зарурий бошлангич манбаларни 
тайёрлаш ва йиғиш;

•	 кўчириш органлари жойларини, йўналишларини ва кўчириладиган 
аҳолини жойлаштириш ҳудудларини олдиндан танлаш ва текшириб чиқиш.

Аҳолини кўчиришни режалаштириш учун зарурий бошланғич манбалар:
1.	 Хавфли гидрометеорологик ва геологик жараёнлар кузатилиши башорат 

қилинаётган участкалар рўйхати.
2.	 МФЙ худудида қайд этилган ёки ушбу худудни таъсир доирасига олган 

сўнгги 30 йил ичида қайд этилган табиий офатлар ва халокатли авариялар.
3.	 МФЙ ҳудудида  жойлашган потенциал (ёнғин ва портлашга, кимёвий ва 

радиациявий) хавфли объектлар рўйхати. 

	 Кўчириш режаси харита ва матн қисмдан иборат бўлади.
	 Аҳолини эвакуация қилиш режаси махалла фуқаролар йиғини кеси-
мида унинг худуди тўлиқ акс эттирилган “А3” форматдаги қоғозга туширилган 
харитада ишлаб чиқилади ва унда қуйидагилар акс эттирилади:
1.	 МФЙ маъмурий биноси (бошқарув пункти) — эвакокомиссия жойлашуви 

пункти.
2.	 Кўчирилувчиларни йиғиш пункт(лар)и.
3.	 Кўчирилувчиларни қабул қилиш пункт(лар)и.
4.	 Потенциал хавфли участкалар (сел, тошқин, кўчки, бошқа).
5.	 Ахоли вақтинча олиб чиқиладиган хавфсиз худуд(лар).
6.	 Чорва моллари хайдаб чиқариладиган хавфсиз худуд (лар).
7.	 Эвакуация йўналишлари ва тартиби (пиёда, транспортда, аралаш). 
8.	 Эвакуация қилинадиган ахоли хисоб-китоби жадвали.
9.	 Жалб қилинадиган куч-воситалар хисоб-китоби жадвали.
10.	 Қишлоқ врачлик пункти (участка шифохонаси).
11.	 МФЙ ахолисининг шахсий автотранспорт воситалари рўйхати (уларнинг 

тури, сиғими ва техник холати кўрсатилган холда).

	 Кўчирилаётган ахолининг барча турдаги (тиббий, ичимлик суви ва 
озиқ-овқат, жамоат хавфсизлиги) таъминоти “Махалла фуқаро мухофазаси” 
тизимининг йиғма командаси таркибидаги гуруҳлар томонидан амалга 
оширилади. Ушбу гуруҳлар куч-воситалари етишмаган тақдирда МФЙ раиси 
мурожаатига асосан туман хокими — ФМ бошлиғи қарори билан туман ФВДқТ 
тегишли хизматларининг хамда мутасадди ташкилотларнинг куч-воситалари 
жалб этилади.
	 Кўчирилган аҳолини вақтинча жойлаштириш манзиллари аввалдан 
уларни қабул қилишга шай холатга келтирилиб, кўчиб келадиган ахолининг 
хаёт фаолиятини таъминлаш учун барча шароитлар яратилиши зарур. Булар:
1.	 Ичимлик суви таъминоти.
2.	 Озиқ-овқат таъминоти.
3.	 Бошпана таъминоти.
4.	 Биринчи навбатдаги зарурий буюмлар билан таъминлаш.



5.	 Ахборот таъминоти.
6.	 Тиббий — санитар ва эпидемияга қарши таъминот.
7.	 Транспорт таъминоти.
8.	 Коммунал-маиший хизматлар билан таъминлаш.
9.	 Жамоат тартиби таъминоти.
10.	 Руҳан қўллаб-қувватлаш ва тикланиш таъминоти.

	 Сув таъминоти — кўчириладиган аҳолини ичимлик, хўжалик, комму-
нал, маиший эҳтиёжлар, тиббий даволаш тадбирларини, санитар гигиена ва 
профилактика талабларини қондириши  зарур.
	 Озиқ-овқат таъминоти — кўчирилувчиларни унга, нонга, макарон 
маҳсулотларига, гўшт ва гўшт маҳсулотларига (консерва), сут ва сут маҳсу-
лотларига, сабзавот, туз, қанд, чойга бўлган талабларини қондирилишидан 
иборат бўлиши зарур.
	 Бошпана таъминоти — яшаш фондини ҳамда вақтинча яшаш жойла-
рини (уй-жойлар, пансионат, санаториялар, дам олиш масканлари, уйлари, 
зоналари ва бошқалар) ҳамда вақтинчалик яшаш жойларини ейишни ва 
қуришни (чодирлар, йиғиладиган ва сайёр уйлар, ўтовлар) назарда тутиши 
лозим. 
	 Биринчи зарур предметлар билан таъминлаш — кўчириладиган 
аҳолини кийим, пойабзал, бош кийим, ўрин-тўшак жиҳозлари, оддий идиш 
товоқ, энг-кам атторлик буюмлари (ип, игна, совун ва ҳ.к.) ва бошқа маҳсу-
лотлар (гугурт, тамаки маҳсулотлари) нинг таъминотини ўз ичига олади.
	 Ахборот таъминоти — кўчириладиган аҳолини турли хил маълумот-
лар билан ўз вақтида таъминлашни, жойлардаги тартиб–қоидаларга риоя 
қилишни, қариндош- уруғлар тўғрисида ва бошқа турли таъминотларни ўз 
ичига олиши зарур.
	 Тиббий-санитар ва эпидемияга қарши таъминот — кўчирилган аҳо-
лига  биринчи тиббий ёрдам кўрсатишни, оддий тиббий воситалар билан 
таъминлашни, зарурат туғилганда беморларни шифохоналарга малакали 
ёрдам кўрсатиш учун жўнатишни назарда тутиши ҳамда санитар-гигиеник 
ва эпидемиологик тадбирларни амалга ошириши лозим.
	 Транспорт таъминоти — кўчириладиган аҳолини жойлаштириш ху-
дудларидаги барча ҳаёт фаолиятини таъминлаш тадбирларига қаратилган 
бўлиши зарур.
	 Коммунал-маиший хизмат таъминоти — кўчирилган аҳолини ис-
сиқликка, ёруғликка, худудларни санитар тозалашга, ҳаммом, кир ювиш, энг 
кам эхтиёжларни қаратилган ва маросимларга бўлган  тадбирлар ўтказишга 
қаратилган бўлиши зарур. 
	 Жамоат тартиби таъминоти — кўчирилган аҳолини саросимага туш-
маслигига, жиноятчиликка қарши ҳамда турли ёлғон хабарларга қаратилган, 

аҳолини рўйхатга олиш ва манзилли маълумотлар тадбирларини бажаришга  
йўналтирилган бўлиши зарур.
	 Руҳан қўллаб-қувватлаш ва тикланиш таъминоти — кўчирилган аҳо-
лини юзага келган руҳий зарбалардан  тикланишига ва шу мақсадда турли 
руҳий, жисмоний усул ва услублардан фойдаланиш, турли хизматлар, ишонч 
телефонлари ва руҳий мададлардан кенг фойдаланишни ўз ичига олиши 
зарур.
	 Эвакуация — бу жуда мураккаб ва кўп меҳнат талаб қиладиган жараён 
бўлиб, уни ўтказиш олдиндан мукаммал тайёргарлик кўришни талаб этади. 
Аҳолини эвакуацияси самарали бўлиши қуйидаги омилларга боғлиқ:
•	 кўчириш органлари раҳбарлари ва шахсий таркибини, кўчириладиган 

аҳолини олдиндан тайёрлаш;
•	 хабар бериш, алоқа ва ахборот тизимини мавжудлиги ва самарадорли-

гини таъминлаш;
•	 кўчириш тадбирларини изчиллик билан маҳаллий шарт-шароитни ҳи-

собга олган холда режалаштириш; 
•	 барча таъминот тадбирларини ҳар томонлама мукаммал ишлаб чиқиш, 

кўчирилаётган аҳолининг ҳаёт фаолиятини таъминлаш, олдиндан кўчи-
рилган аҳолини хавфсиз ҳудудга жойлаштиришга тайёрлашни ташкил-
лаштириш.

	 Фавқулодда вазиятлардан огоҳ этиш ва оқибатларини бартараф этиш 
тажрибаси кўрсатишича, кўчириш тадбирлари аҳолини муҳофаза қилишнинг 
айрим ҳолларда асосий ва ягона самарали усули ҳисобланади.

	 Изоҳ: аксарият холларда хавфли участкаларда истиқомат қилиб 
келаётган аҳоли ўзаро келишув асосида ушбу махалланинг хавфсиз худуд-
ларида истиқомат қилиб келаётган яқин қариндош-уруғларининг уйларига 
кўчирилади. Бунда МФЙ ва туман хокмилиги томонидан кўчирилганларни 
қабул қилиб олаётган хўжаликларга кўчириб чиқарилганларга барча зарур 
шарт-шароитларни яратишда ваколат ва имконият даражасида амалий ёрдам 
кўрсатиб борилади.  

